
    Müstəqil Azərbaycan Respublikasının 1995-2005-ci illər dövlət quruculuğu dövründə iqtisadi böhranın aradan qaldırılmasında maliyyə-kredit mexanizminin, o cümlədən sığorta münasibətlərinin çox mühüm rolu vardır. Milli Məclisin 25 iyun 1999-cu il qərarı ilə respublikamızda ilk dəfə «Sığorta haqqında» qanun qəbul edilmişdir. Bu qanunla ölkəmizdə sığorta işi hüquqi bazaya malik olmuş, milli sığorta bazarının yaranmasına şərait yaradılmışdır.
    Respublikamızın müasir sığortası, maliyyə sisteminin ən önəmli sferalarından biridir. O istehsalının aşağı düşməsinin qarşısının alınmasında, onun fasiləsizliyinə zəmanət yaradılmasında şübhəsiz əhəmiyyətə malikdir.
    Bu baxımdan götürdüyümüz buraxılış işi sığortanın səmərəliliyini təhlil etmək, onun inkişaf perspektivlərini müəyyənləşdirmək baxımından aktualdır.
    Buraxılış işində əsasən, sığorta fondlarının yaradılmasının zəruriliyi vəmahiyyəti, sığorta işinin təşkili və müasir dövrdə onun daha da təkmilləşdirilməsi, sığorta ödənişləri və sığorta əməliyyatları üzrə maliyyə nəticələrinin təhlili, sığorta bazarının göstəricisi və onun elementləri, sığortanın maliyyə davamlığı və onun möhkəmləndirilməsi yolları və s. bu kimi məsələlər öyrənilir və açıqlanır.
    Buraxılış işində Dövlət Sığortası Kommersiya Şirkətinin, Dövlət Sığorta nəzarəti İdarəsinin və yerli sığorta orqanlarının məlumat və sənədlərindən istifadə edilmişdir.
    Buraxılış işinin yazılışında analitik təhlil, sintez, məlumatların və göstəricilərin qruplaşdırılması, aparıcı həlqənin müəyyənləşdirilməsi və s. bu kimi metodlardan geniş istifadə edilmişdir.
    Buraxılış işi üzərində tədqiqatın aparılması zamanı bir çox alimlərin, o cümlədən, Kolomin E.V., Motılev L.A. Pleşkov A.P., Bədəlov Ş.Ş., Xudiyev N.N. və b. elmi əsərlərindən istifadə olunmuşdur.
    Tədqiqatın əsas məqsədi bazar iqtisadiyyatına keçid dövründə respublikamızın sığorta sisteminin gələcək inkişaf istiqamətlərini müəyyənləşdirməkdən ibarətdir.
    
    
    
    
    
    
    
    
    
    
    
    
    
    
    
    
    
    
    
    
    
    
    
    
    I FƏSİL: BAZAR İQTİSADİYYATINA KEÇİD DÖVRÜNDƏ SIĞORTA FONDLARININ FORMALAŞDIRILMASININ NƏZƏRİ ƏSASLARI
    
    1.1.Sığorta fondlarının zəruriliyi və mahiyyəti
    
    
    Sığorta fondu ictimai istehsalın zəruri elementlərindən biridir. Onun yaradılması zəruriliyi insanla təbiət arasında olan obyektiv ziddiyyətlərlə bağlıdır. Təbii fəlakətlər nəticəsində dəymiş zərərlərin ödənilməsi üçün material və pul ehtiyatları formasında sığorta fondu yaradılır. Sığorta fondu dedikdə müxtəlif təsadüflər nəticəsində ictimai geniş təkrar istehsalın fasiləsizliyini və əhalinin həyat səviyyəsinin qorunmasını təmin edən material və ya pul ehtiyatlarının məcmuyu başa düşülür. Onun yaradılmasının mənbəyi kimi cəmiyyətin zəruri və izafi məhsulu çıxış edir. Sığorta fondunun yaradılmasının 3 metodu mövcuddur:
    1. Birbaşa üsul
    2. Özünü sığortalama
    3. Sığortalama metodu
    Birbaşa üsulla sığorta fondu cəmiyyətin milli gəlirindən ayırma yolu ilə yaradılır. Bu üsulla Nazirlər Kabinetinin və və muxtar respublika hökumətinin ehtiyat fondları yaradılır. Bu ehtiyat fondları həm material, həm də pul formasında yaradılır. Bu fondlara ayrılan vəsaitə, habelə dövlət büdcəsinin gəlirlərinin xərclərindən artıq qalan hissəsi də köçürülür. Lakin son bir neçə il ərzində bu mənbə yoxdur. Özünü sığortalama metodu ilə isə sığorta fondu ayrı-ayrı nazirliklərdən, baş idarələrdən və müəssisələrdə yaradılır. Bura nazirliklərdə yaradılan mal ehtiyatı fondunu, kəndtəsərrüfatı müəssisələrində yaradılan toxum, yem və s. fondları göstərə bilərik. Özünü sığortalama metodu bazar iqtisadiyyatı şəraitində ən səmərəsiz metod hesab olunur. Çünki bu metod xeyli miqdar material və pul ehtiyatlarının dövriyyədən çıxmasına və dondurulmasına səbəb olur. Müasir şəraitdə ən səmərəli üsul sığortalama üsuludur. Bu üsulla yaradılan sığorta fondu dövlət sığorta fondu adlanır. Ölkəmizdə əsasən 4 qrup sığorta fondu yaradılır:
    1. Mərkəzləşmiş ümumdövlət sığorta /ehtiyat/ fondu;
    2. Nazirliklərin, konsern və şirkətlərin sığorta fondları;
    3. Qeyri-mərkəzləşmiş sığorta fondları;
    4. Dövlət sığorta fondu.
    Qeyd edək ki, sığorta fondu ilə ehtiyat fondunu fərqləndirmək lazımdır. Ehtiyat fondu sığoorta fonduna nisbətən daha geniş iqtisadi məfhumdur. Belə ki, əgər sığorta fondunun təyinatı ancaq təbii hadisələr nəticəsində dəyən zərərlərin aradan qaldırılması məqsədi güdürsə, ehtiyat fondları nəinki təbii hadisələr nəticəsində dəyən zərərlərin, eyni zamanda iqtisadi, siyasi və hərbi əməliyyatlar nəticəsində dəyən zərərlərin aradan qaldırılmasına yönəldilir. Deməli, sığorta fondu ehtiyat fondunun üzvü tərkib hissəsidir. Sığorta fondunun ən xarakterik xüsusiyyəti ondan ibarətdir ki, onu əvvəlcədən nə yığım fonduna, nə də istehlak fonduna aid etmək olmaz. Sığorta fondunun məcmu ictimai məhsulda tutduğu yer aşağıdakı sxemdə görünür: 
    
    
    Məcmu ictimai
    məhsul
    Ödəmə fondu 
    
    milli gəlir
    
    yığım fondu
    istehlak fondu
    ehtiyat və ya
    sığorta fondu
    
    
    
    
    
    
    
    
    Deməli, sığorta fondu məcmu ictimai məhsulun özünəməxsus sərbəst ünsürüdür. Onun ÜDM-də xüsusi çəkisi elə də böyük deyildir./bax:cədvəl 1/
    
    cədvəl 1.
    /mlrd. man./
    İllər
    Respublika
    ÜDM
    Sığorta haqqla-
    rının ümumi məbləği
    Ümumi daxili məhsulda sığorta haqqlarının payı, 
    %-lə
    Dövlət büdcəsinə köçürülmüşdür
    1998
    15900,0
    56,0
    0,35
    2,3
    1999
    16500,0
    60,0
    0,36
    2,3
    2000
    21939,8
    77,6
    0,35
    2,1
    2003
    31257,5
    287,2
    0,52
    2,2
    2004
    36959,7
    331,2
    0,82

    cəmiyyətdə məcmu ictimai məhsul onu yaradanlar arasında bölüşdürülməzdən əvvəl ondan zəruri çıxılmalar edilməlidir. Bu çıxılmalara daxildir.
    1. istehlak edilmiş istehsal vasitələrinin ödənilməsinə;
    2. istehsalın genişlənməsinə;
    3. sığorta və ehtiyat fondlarının yaradılmasına.
    Ölkədə dövlət sığorta fondu 1921-ci ildən inhisardadır. Yəni bu fondun yaradılması və istifadəsi üzərində dövlət müstəsna hüquqa malikdir. Müasir günə kimi dövlət sığortasının inkişafında müvəffəqiyyətlərlərlə yanaşı çox böyük əyintilərdə baş vermişdir. Belə ki, 30-cu illərdə ölkədə mövcud olan kooperativ və səhmdar fondları inzibati yolla ləğv edilmiş, yerində ancaq dövlət sığortası yaradılmışdır. Bu isə sığorta sistemində rəqabətin olmamasına və obyektiv inkişafın ləngiməsinə səbəb olmuşdur. Respublikamızda dövlət sığortası 1923-cü ildən aparılır. Respublikada sığorta işinə rəhbərliyi dövlət sığortası idarə heyəti rəhbərlik edir. Yerlərdə isə sığorta agentlikləri fəaliyyət göstərir.
    Sığorta maliyyə iqtisadi kateqoriyasına aid olan iqtisadi anlayışdır. İlk sığorta müqavilələri XIY əsrdə bağlanmışdır. Onun əsas təşəkkül tapan növləri yanğına qarşı, gəlirlərin sığortası olmuşdur. Sığorta bir iqtisadi kateqoriya olduğu üçün onun özünəməxsus spesifik cəhətləri olmuşdur. Sığortanın aşağıdakı xüsusiyyətləri var:
    1. Sığorta sığorta risqinin mövcud olduğu və sığorta hadisələrinin baş vermə ehtimalının olduğu zaman pul bölgüsü münasibətlərini ifadə edir.
    2. Sığorta üçün qapalı bölgü münasibətləri xarakterikdir. Yeni sığorta fondu yalnız onu yaradanlar arasında bölüşdürülə bilər. Qapalılıq onu digər maliyyə kateqoriyalarından fərqləndirir. Məsələn, dövlət büdcəsinin gəlirləri müəssisələrdən və əhalidən alınarsa, onun bölüşdürülməsi alınmış olduğu subyektlərdən kənara çıxır.
    3. Sığorta dəymiş zərəri şəm ərazi vahidləri, həm də vaxt etibarilə bölür. Bu zaman sığorta fondunun səmərəli bölgüsü üçün daha böyük ərazi və daha çoxlu sayda sığorta obyekti tələb olunur. Vaxt etibarı üzrə vəsaitin bölgüsü bir təsərrüfat ilindən kənara çıxır. Fövqəladə hadisə bir neçə il dalbadal olmaya bilər. Bu cür vəziyyət sığorta tədiyyələrinin əlverişli illərdə ehtiyat fondunda cəmlənməsini və qeyri əlverişli illərdə istifadəsini nəzərdə tutur.
    4. Sığortanın xarakterik cəhətlərindən biri də onun vəsaitinin qayıtma cəhətidir. Sığorta tədiyyələri sığorta tarifləri əsasında hesablanır ki, bunlar da 2 hissədən, nettostavkadan və əlavədən ibarətdir. Nettostavkanın bütün məbləği sığorta ödənişlərinin verilməsinə gedir. Qaytarılma xarakteri sığortanı kredit kateqoriyasına yaxınlaşdırır. Məhz buna görə də sığorta nəinki maliyyə eyni zamanda kredit kateqoriyasının cəhətlərini özündə əks etdirir.
    Xarici dövlətlərdə sığortaedənlər kimi xüsusi dövlət və səhmdar sığorta inhisarları çıxış edir. Bəzi gəlirsiz sığorta növləri /hərbi risqlər üzrə sığorta və əhali çaxnaşmasına qarşı sığorta/ dövlət tərəfindən həyata keçirilir.
    Kənd təsərrüfatı sığortası isə öz qarşısına mənfəət əldə etməyi qoymur. Onun əsas məqsədi fasiləsizliyini təmin etməkdən, əhalinin maddi mənafeyini qorumaqdan ibarətdir.
    1.2. Müasir dövrdə sığorta fonlarının təşkili və sığorta
    bazarının formalaşması
    
    
    Ölkəmizdə sığorta işinin təşkili dövrün iqtisadi və sosial tələblərinə uyğun olaraq həmişə yenidən qurulmuş və təkmilləşdirilmişdir. Sığorta işinin indi fəaliyyətdə olan əsasları 1958-ci ildə qoyulmuşdur. Son 30 il ərzində dövlət sığortası sistemində həqiqətən böyük iqtisadi və sosial əhəmiyyət kəsb etmiş irəliləyişlər və dəyişikliklər baş vermişdir.
    Beləki, sığorta işinin respublikamızın əhatə dairəsinə aid edilməsi yeni könüllü sığorta növlərinin inkişafına və onlar üzrə əməliyyatların həcminin artmasına təkan vermişdi. Lakin müttəfiq respublikaların dövlət sığortası işindəki tam müstəqilliyi uzun sürməmiş və 1968-ci ildən etibarən dövlət sığortası sistemi ittifaq-respublika əhəmiyyətli orqana çevrilmişdir.
    Yenidənqurma şəraitində regionların və rayonların tam təsərrüfat hesabı və özünümaliyyələşdirmə prinsipinə keçməsi bütün maliyyə-kredit sisteminin, o cümlədən dövlət sığortasının həmin prinsiplərə uyğun şəkildə qurulmasını tələb etmişdi.
    Müstəqil Azərbaycanın təsərrüfat mexanizminin heç də az əhəmiyyət kəsb etməyən tərkib hissələrindən biri sığorta sistemidir. O, külli məbləğdə maliyyə resursları toplamağa imkan verir, təsadüfi hadisələr nəticəsində təsərrüfatlara və vətəndaşlara dəymiş zərərin ödənilməsində mühüm rol oynayır. Lakin respublikamızda hər cür imkan və şərait olmasına baxmayaraq biz könüllü sığorta növlərinin inkişafına görə nəinki dünya, habelə keçmiş ittifaq respublikaları arasında da geri qalırıq. Başqa sözlə, respublikada mövcud tikintilərin və qaramalın 1/10-ndan bir qədər çoxu, ev əmlakının 1/8-i, nəqliyyat vasitələrinin isə 1/6-ı sığorta olunmuşdur ki, bu da göstəricilərdən də xeyli aşağıdır. 
    Respublikada və hər bir regionda sığorta işinin müvəffəqiyyətli inkişafı onun müsləqil fəaliyyəti ilə bağlıdır. Dövlət sığortası münasibətləri inhisarsızlaşdırma və əksinhisar prinsipləri əsasında təkmilləşdirilməlidir. Respublika ərazisi daxilində sığorta obyektlərini və növlərini müstəqil müəyyən etmək, elmi hesablamalara əsaslanmaqla qiymət dərəcələrini müəyyənləşdirmək sahəsində ona tam sərbəstlik verilmişdir.
    Respublikada vahid, müstəqil sığorta sisteminin yaradılması, onu dünya sığorta münasibətləri sistemindən qətiyyət ayırmamalıdır.
    Sığorta işinin təkmilləşdirilməsi «Sığorta haqqında» Qanuna müvafiq dövlət sığortası ilə yanaşı səhmdar, kooperativ, qarşılıqlı sığorta formalarının inkişafına şərait yaradılmasını tələb edir.
    Səhmdar sığorta cəmiyyətləri inkişaf etmiş ölkələrdə geniş yayılmışdır. Onların fəaliyyət dairəsi nəinki sırf sığorta əməliyyatları ilə məhdudlaşır, habelə iri investisiyaların maliyyələşdirilməsində, istehsal və qeyri-istehsal təyinatlı tədbirlərin həyata keçirilməsinə geniş miqyaslı müdaxilə də edirlər. Belə kompaniyaların yaradılması klassik səhmdar cəmiyyətləri yaradılması prinsiplərinə tamamilə uyğundur. Sığorta olunanlar qarşısında məsuliyyəti yerinə yetirməyə imkan verən pul vəsaiti fondunun /ehtiyat fondunun/ həcminə müvafiq olaraq səhmlər buraxmaq və onu müxtəlif subyektlər arasında yerləşdirmək. Səhmdar sığorta cəmiyyətlərinin mövcudluğu üçün əsas şərtdir. Səhmlərin əsas hissəsi qiymətli kağızlar bazarı – fond bircaları vasitəsilə satılır. Səhmdar sığorta kompaniyasının sahibi səhmlərin mülkiyyətləri hesab olunur. Onlar səhm dividendləri formasında mənfəət əldə edirlər.
    Hər bir sığorta cəmiyyəti öz nizamnaməsi əsasında fəaliyyət göstərir. Nizamnamələrin xüsusiyyətindən asılı olaraq, sığorta cəmiyyətləri dövlət, xüsusi və korporativ mənşəli olurlar. Dövlət sığorta cəmiyyətlərinə dövlət tərəfindən yaradılan və ya milliləşdirilən cəmiyyətlər aid edilir. Xüsusi kompaniyalar bir sahibkara və ya onun ailəsinə mənsub olur. Yerdə qalan sığorta cəmiyyətləri ilə əsasən korporativ mənşəli olurlar.Sığorta cəmiyyətləri yerinə yetirdikləri sığorta cəmiyyətlərinin xarakterindən asılı olaraq daxili, beynəlxalq və qarışıq cəmiyyətlərə bölünürlər.
    Sığorta cəmiyyətləri maliyyə kapitalı sistemində böyük yığım qabiliyyətinə malikdirlər, başqa sözlə onlar müəssisə və əhalinin vəsaitini sığorta fondunda təmərküzləşdirirlər. 
    Müasir dövrdə sığorta cəmiyyətləri dövlətin qiymətli kağızlarının əsas hissəsini öz əlində cəmləşdirmişlər. Onlar sənayedə, nəqliyyatda, mənzil tikintisində, pərakəndə ticarətdə və iqtisadiyyatın digər sahələrində pri həcmli uzunmüddətli investisiyalar yerləşdirir və əldə etdikləri gəlirlərinin əsas hissəsini məhz bu əməliyyatlardan qazanırlar. İnvestisiya əməliyyatlarında onların maliyyə-kredit sistemi və ticarət-sənaye firmaları ilə sıx iqtisadi-təsərrüfat əlaqələri formalaşır. Ölkəmizdə sığorta işinin təkmilləşdirilməsi və obyektiv iqtisadi əsaslar üzərinə keçirilməsində sığorta bazarının inkişafı mühüm əhəmiyyət kəsb edir. Sığorta bazarı nəinki respublika, MDB, habelə beynəlxalq bazarı əhatə etməlidir. 
    Sığorta bazarının fəaliyyətinin ən mühüm elementlərindən biri yenidənsığortalamalıdır. Onun mahiyyəti sığorta riskinin /təhlükəsinin/ pul ekvivalentinin bir hissəsinin /və ya hamısının/ bir sığortaçıdan digər sığortaçıya verilməsi təşkil edir. Məsuliyyətin yenidənsığortalama yolu ilə bu cür bölgüsü böyük məbləğin sığorta obyektlərini /kosmik gəmilər, AES-lər, supertankerlər və s./ sığortalamağa imkan vermişdir. 
    Yenidənsığortalamanın iqtisadi əsası sığorta əməliyyatlarının maliyyə davamlığı ilə bağlıdır. 
    Azərbaycanda «Sığorta haqqında» Qanuna müvafiq olaraq sığorta işi bu qanuna, digər qanunvericilik aktlarına, habelə Dövlət Sığorta Nəzarətinin normativ aktlarına uyğun olaraq həyata keçirilir. 
    Sığortaçılar öz fəaliyyətlərini əlaqələndirmək, üzvlərinin mənafelərini qorumaq və birgə proqramlarını həyata keçirmək üçün Azərbaycan Respublikasının qanunvericiliyinə uyğun olaraq ittifaqlar, assosiasiyalar və digər birliklər yarada bilərlər. Bu birliklər sığorta fəaliyyəti ilə bilavasitə məşğul olmaq hüququna malik deyildirlər. Sığorta birlikləri hüquqi şəxs kimi Azərbaycan Respublikasının Dövlət Sığorta Nəzarətində qeydiyyatdan keçdikdən sonra öz nizamnamələri əsasında fəaliyyət göstərirlər. 
    Sığorta fəaliyyətinə lisenziya almaq üçün ödənilmiş nizamnamə kapitialının minimum məbləği sığortaçılar üçün 50 manat, təkrar sığortaçılar üçün isə 350 mln. manat məbləğində müəyyən edilirdi. Yeni qaydalara əsasən 01.01.2004-cü il tarixə həmin məbləğlər müvafiq olaraq: 2 mlrd. man. və 5 mlrd. man. müəyyən edilmişdir.
    Hal-hazırda nizamnamə kapitalının həcmi fərqli olan sığortaçılar sığorta bazarında differensial imkan daxilində fəaliyyət göstərirlər. Nizami kapitalından asılı olaraq 01.01.2002-ci il vəziyyətinə çığortaçılar aşağıdakı kimi bölünmüşdür.
    
    Nizamnamə kapitalının həcmi
    Sayı
    1/ 200-300 mln. manata qədər olan 
    2/ 300-500 mln. manata qədər 
    3/ 500 mln. – 1 mlrd. manata qədər
    4/ 1 mlrd. manatdan yuxarı
    25
    8
    6
    6
    
    2005-ci ildə isə 28 sığorta şirkətindən 26-sının nizamnamə kapitalı 2,0-6,0 mlrd.man, 2 şirkətin isə kapitalı 6,0 mlrd.man-dan artıq olmuşdur. 
    Sığorta işinin təkmilləşdirilməsi onun təsnifatlaşdırılması məsələlərindən təcrid edilə bilməz. Ölkəmizdə dövlət sığortası sığorta obyektləri və sığorta məsuliyyəti üzrə təsnifləşdirilir. Obyekt üzrə təsnifləşdirmədə sığorta sahələrə, yarımsahələrə və növlərə bölünür.
    Sığorta sahələri təsnifləşdirmənin ən yüksək həlqəsi hesab olunur. Dövlət sığortası 2 müstəqil sahəyə – əmlak və şəxsi sığortaya ayrılır. Əmlak sığortasında sığorta obyekti kimi maddi qiymətlilər çıxış edirsə, şəxsi sığortada isə həyat, sağlamlıq və əmək qabiliyyəti sığorta obyekti hesab olunur.
    Təsnifləşdirmənin ara həlqəsi yarımsahələrdir. Əmlak sığortasının yarımsahələrə bölünməsinin əsası mülkiyyətin müxtəlif formalarıvə sığorta olunanların müxtəlifliyidir. Əmlak sığortasının yarımsahələrinə aiddir: kolxoz əmlakının sığortası, sovxoz və digər dövlət kənd təsərrüfatı müəssisəsi əmlakının sığortası, əhalinin əmlak sığortası, kooperativ və ictimai təşkilatların əmlakının sığortası və s.
    Şəxsi sığorta isə iki yarımsahəyə ayrılır: şəyat sığortası və bədbəxt hadisələrdən sığorta.
    Təsnifləşdirmənin sonuncu həlqəsi sığorta növləridir. Sığorta növü altında eyni mənşəli obyektlərin konkret sığorta məsuliyyəti ilə müvafiq tarif əsasında sığortalanması başa düşülür. Bundan əlavə sığorta növü sığorta olunanın konkret iqtisadi marağını əks etdirməlidir.
    Həyata keçirilmə metoduna görə dövlət sığortasının icbari və könüllü forması mövcuddur. İcrabi sığorta qanun vasitəsilə tənzim olunur. O həm sığorta etdirən, həm də sığorta olunan üçün məcburi qaydada həyata keçirilir. İcbar sığorta həmişə başdan-başa olur, yəni icbari sığortaya məxsus əmlakı olan bütün təsərrüfatlar və vətəndaşlar qanunla sığorta etdirən hesab olunur və həmin növdən olan bütün obyektlərə aid edilir. İcbari sığorta üzrə sığorta edən və sığorta etdirənin məsuliyyəti avtomatik yaranır, yəni obyektin mövcud olması, onun sığorta olunmuş hesab edilməsi üçün kifayətdir. Könüllü sığorta isə sığorta edən ilə sığorta etdirən arasındakı müqavilə əsasında yaranır. O istənilən vaxt tərəfindən biri tərəfindən dayandırıla bilər. Sığorta münasibətlərinin gələcək perspektivi könüllü sığorta ilə müəyyən olunacaqdır. 
    Sığorta işinin təsnifatı dövlət sığortası anlayışları ilə sıx bağlıdır. Sığorta işi praktikasında onun özünəməxsus terminləri formalaşmışdır. Bu termin və anlayışları bilmədən sığorta işinin nə praktikasını, nə də nəzəriyyəsinə dərindən yiyələnmək olmaz. Bunlar əsasən aşağıdakılardır:
    Sığortaçı – sığorta əməliyyatlarını aparan təşkilatdır. Bu təşkilat sığorta fondunu yaradır və onun bölüşdürülməsini təmin edir.
    Sığorta olunan – sığorta hadisəsi baş verdikdə, qanunla və ya müqavilə əsasında pul vəsaiti almaq hüququ olan və sığorta fonduna sığorta haqqları köçürən fiziki və ya hüquqi şəxs hesab olunur.
    Sığorta obyektlər i – şəxsi sığortada həyat, iş qabiliyyəti, əmlak sığortasında isə maddi dəyərlilər hesab olunur.
    Sığorta marağı – sığortada maddi marağın ölçüsüdür. Əmlak sığortasında o, sığortalanmış əmlakın dəyərində əks olunur. Şəxsi sığorta isə sığorta marağı müqavilədə nəzərdə tutulmuş hadisə baş verdikdə sığorta məbləğinin təmin olunmasında əks olunur.
    Sığorta riski – sığorta hadisənin baş vermə ehtimalıdır. O sığortaçının bu və ya digər sığorta növü üzrə mümkün məsuliyyətinin həcmini ifadə edir. Statistik məlumatlar və ehtimal nəzəriyyəsi əsasında sığorta məsuliyyətinə aid edilən bu və ya digər hadisənin baş vermə dərəcəsinin öyrənilməsi sığorta fondu həcminin müəyyən edilməsində mühüm rol oynayır. Bu isə sığortaçının sığorta olunanlar qarşısında maliyyə öhdəçiliyinin yerinə yetirilməsinə əsas verir.
    Sığorta hadisəsi – sığortaçıda dəymiş zərəri ödəmək vəzifəsi yaradan, faktiki baş vermiş hadisədir. Əmlak sığortasında sığorta hadisəsinə adətən təbii fəlakətlər /əmlakın zədələnməsinə və ya məhvinə səbəb olmuşsa/, şəxsi sığorta isə müəyyən yaşa çatma, əmək qabiliyyətini itirmə və s. aid edilir.
    Sığorta meydanı – sığortaya cəlb edilə bilən obyektlərin maksimal sayı.
    Sığorta çantası – sığortalanmış obyektlərin və ya bağlanmış müqavilələrin faktiki sayı.
    Obyektin sığortalamaq üçün qəbul edilən qiymətinə sığorta qiyməti deyilir.
    Sığorta məbləği – obyektiv sığortası üçün hesablanmış qiymət məbləğidir. Əmlakın növündən asılı olaraq, sığorta məbləği ya möhkəm məbləğlə, ya da əmlakın dəyərinə görə faizlə müəyyən edilir. Sığorta məbləğinin son həddi obyektin dəyəridir.
    Sığorta hadisəsi nəticəsində sığorta etdirənə dəymiş maddi ziyana sığorta zərəri deyilir. Təbii fəlakət və ya bədbəxt hadisə nəticəsində əmlaka dəymiş zərərin bərpası üçün ödənilən məbləğə isə sığorta ödənişi deyilir.
    Dəymiş zərər sığortası tərəfindən sığorta təminatı sistemindən asılı olaraq tam və ya qismən ödənilir. Ölkəmizdə əmlak sığortası üzrə əsasən iki təminat sistemi + mövcuddur: mütənasib cavabdehlik və ilk risk.
    Mütənasib /pay/ sığorta təminatı sistemində sığorta məbləği əmlakın sığorta qiymətinin nə qədər hissəsini təşkil edirsə, sığorta ödənişi də zərərin o qədər hissəsini təşkil edir. Məsələn, sığorta qiyməti 8000 man., sığorta məbləği – 6400 man., zərər isə 4000 manata bərabərdir. Burada sığorta məbləği obyektin qiymətinin 80%-ni /6400x100:8000/ təşkil etdiyinə görə sığorta ödənişi də zərərin 80%-i həcmində, yəni 3200 man. /4000x80:100/ ödənilir. Bu təminat sistemi kənd təsərrüfatı bitkiləri və heyvanlarının sığortasında geniş tətbiq edilir.
    Mütənasib cavabdehlik sistemində zərərin bir hissəsi həmişə sığorta olunanın riskində /öhdəsində/ qaldığı üçün, əmlakın xilas olunması və xəbərdarlıqedici tədbirlərin həyata keçirilməsində onun maraqlı olması təmin edilir.
    İlk təhlükə prinsipi üzrə təminat sistemində sığorta ödənişi zərərin həmişə bərabərləşdirilir, lakin sığorta məbləğindən artıq ola bilməz. Məsələn, sığortalanmış obyektin sığorta qiyməti 8000 manat, sığorta məbləği – 6400 man., zərər – 4000 manatdır. Bu halda sığorta ödənişi 4000 manat, başqa sözlə, zərər məbləğinə bərabər olacaqdır. Əgər zərər sığorta məbləğindən çox olarsa, fərz edək 7200 man. olarsa, onda sığorta ödənişi sığorta məbləğinə, yəni 6400 manata bərabər olacaqdır.
    Sığorta praktikasında sığorta təminatının daha bir sistemi, hədd məsuliyyəti prinsipinə əsaslanan sistemi də + mövcuddur. Bu sistem əsasən kənd təsərrüfatı bitkilərinin sığortasında tətbiq edilir. Məsələn, əgər sığorta təşkilatının hədd norması, hər hektardan 30 sentner qəbul edilmişdirsə və faktiki məhsuldarlıq 25 sentner olmuşdursa, onda yerdə qalan 5 sentner, müvafiq norma və qiymətlər əsasında hesablanmalı və sığorta ödənişi təsərrüfata verilməlidir. Göstərilən sistem kənd təsərüfatı müəssisələrinin müəyyən gəlirlilik normasına zəmanət verir.
    Göstərilən təsnifat respublikamızın sığorta sisteminin bazar iqtisadiyyatı şəraitinə uyğun olaraq daha da təkmilləşəcəkdir. Məsuliyyət sığortası növlərinin inkişafı, onu müstəqil sığorta sahəsi kimi səciyyələndirəcəkdir.
    
    
    
    
    
    
    
    
    
    
    
    
    
    
    
    
    
    
    
    
    
    
    
    II FƏSİL-SIĞORTA FONDLARI MÜASİR BAZAR SEQMENTİNİN MÜHÜM ÜNSÜRÜ KİMİ
    
    
    2.1. Sığorta münasibətlərinin iqtisadi əsasları və onun
    təkmilləşdirilməsi.
    
    Sığorta bazar münasibətlərinin zəruri elementlərindən olub, iqtisadi mexanizmdə özünəməxsus funksiyalar daşıyan Maliyyə münasibətləri sisteminə aiddir. Onun zəruriliyini iqtisadi-maliyyə münasibətlərinin mahiyyətində axtarmaq lazımdır. Maddi maraqların daşıyıcısı olan iqtisadi münasibətlər bu maraqların özlərinin qorunması zəruriliyini yaradır. Başqa sözlə, maddi maraq sığorta marağını, o isə öz növbəsində sığorta müdafiəsini şərtləndirir.
    Sığorta iqtisadi kateqoriya olub, sığorta fondunun yaradılması və istifadəsi zamanı meydana çıxan pul münasibətləri sistemidir. Sığorta fondu isə ictimai geniş təkrar istehsalın mühüm elementi olub, bütün məcmu ictimai məhsulun təkrar istehsal prosesi zamanı və bu prosesin normal, fasiləsiz həyata keçirilməsini təmin etmək üçün əlavə istehsal yolu ilə yaradılır. Sığorta fondu onun təyinatını və məqsədini açıb göstərən mahiyyət xüsusiyyətinə malikdir. Həmin xüsusiyyət ondan ibarətdir ki, cəmiyyətin milli gəlirinin bir hissəsi kimi onu qabaqcadan qəti şəkildə nə yığım fonduna, nə də istehlak fonduna aid etmək olmaz.
    Beləliklə sığorta fondu tamamilə spesifik xüsusiyyətlərə malik olan bir fonddur. Dəyən zərərin həcmini, maddi istehsalın hansı sahədə baş verəcəyini, istehsal vasitələrinin, yaxud istehlak vəsaitinin məhv olacağını qabaqcadan müəyyən etmək mümkün olmadığı üçün sığorta fondunun istifadə edilmə istiqamətini də müəyyən etmək mümkün deyildir.
    Müasir iqtisadiyyatda sığorta münasibətləri sferasında nəinki təbii hadisələrdən dəymiş zərərlərin aradan qaldırılması təbii hadisələrdən dəymiş zərərlərin aradan qaldırılması, eyni zamanda və daha çox hallarda təsərrüfat müqavilələrindən, sahibkarlıq və məsuliyyət risklərindən dəyən zərərlərin neytrallaşdırılması daha önəmli xarakter kəsb etməyə başlamışdır.
    Bir iqtisadi kateqoriya kimi sığorta işinə spesifik terminologiya xasdır. Bunlardan əsaslarını nəzərdən keçirək.
    Sığorta etdirən kimi, geniş mənada sığorta müqaviləsi bağlamış fəaliyyət qabiliyyətli fiziki və hüquqi şəxs başa duşulur. Sığorta etdirən sığorta müqaviləsini nəinki öz xeyrinə, habelə üçüncü şəxsin xeyrinə də bağlaya bilər.
    Sığorta edən və ya sığortaçının sığorta fəaliyyəti ilə məşğul ola bilməq hüququnu təsdiq edən dövlət lisenziyasına malik olan, istənilən təşkilati – hüquqi formada olan hüquqi şəxsdir. 
    Sığorta münasibətlərininvə deməli, sığorta müqaviləsinin bağlanmasının əsası sığorta riski hesab olunur. Sığorta riski təsadüfi və ehtimal olunan elə bir hadisədir ki, onun baş verməsi sığorta etdirənin əmlak və s. maraqlarına zərər dəyməsinə gətirib çıxarır.
    Tərəflərin hüquq və vəzifələri, sığorta marağı sığorta müqaviləsində rəsmiləşdirilir. Azərbaycan Respublikasının 5 yanvar 1999-cu il tarixli «Sığorta haqqında» Qanununda sığorta müqaviləsinin əsas şərtlərinə aşağıdakılar aid edilir:
    Sığorta obyekti /sığorta etdirənin konkret maraqları/; sığorta risklərinin siyahısı; sığorta məbləği; sığorta tədiyyəsi; sığorta müddəti.
    Sığorta hadisəsi baş verdiyi təqdirdə sığorta komissiyasının sığorta etdirənə ödədiyi pul vəsaiti sığorta ödənişi adlanır və sığorta xidmətinin nəticəsi kimi çıxış edir.
    Bir tərəfdən sığorta olunanların sığorta maraqlarının rəngarəngliyi, digər tərəfdən isə bunların reallaşmasına imkan yaradan sığortaçıların sayı – sığorta bazarının təşəkkülünə öz təsirini göstərir.
    Sığorta bazarı elə bir iqtisadi məkandır ki, burada həm sığorta xidmətinə tələb yaradan sığorta olunanlar, həm bu tələblərin ödənməsini təmin edən sığortaçılar, həm də birinci ilə ikinci arasında əlaqə yaradan sığorta vasitələri və sığorta infrastruktur təşkilatları /konsaltinq firmaları, reytinq büroları və s./ fəaliyyət göstərirlər. Sığorta bazarının sxemini aşağıdakı kimi xarakterizə etmək olar.
    
    
    sığorta etdirən
    
    sığortaçı
    Q
    sığortaçı
    sığorta etdirən
    V
    
    
    Yenidənsığortaçı
    
    Q
    
    
    V
    
    B B
    Sığorta
    brokeri
    
    
    
    burada: A – sığorta vasitəçisiz birbaşa sığortalamanı;
    B – sığorta vasitəçisi ilə aparılan birbaşa sığortalamanı;
    V – birgə sığortalamanı əks etdirir.
    Sxemdən göründüyü kimi sığorta bazarının mühüm elementlərindən biri yenidənsığortalamadır. Onun mahiyyətini sığorta riskinin /təhlükəsinin/ pul ekvivalentinin və ya bir hissəsinin /və ya hamısının/ bir sığortaçıdan digər sığortaçıya verilməsi təşkil edir. Məsuliyyətin yenidənsığortalanma yolu ilə bu cür bölgüsü böyük məbləğin sığorta obyektlərini /kosmik gəmilər, AES-lər, supertankerlər və s./ sığortalanmağa imkan vermişdir.
    Yenidənsığortalamanın iqtisadi əsası sığorta əməliyyatlarının maliyyə davamlılığı ilə bağlıdır.
    Sığorta əməliyyatlarının maliyyə davamlılığı dedikdə, sığortaçının gəlir və xərclərinin daim balanslaşması və ya gəlirlərin xərclərdən artıq olması başa düşülür. Maliyyə davamlılığının əsasını sığorta tariflərinin optimal səviyyəsi və sığorta fondunun lazımi səviyyədə təmərküzləşməsi isə sığorta olunanların və sığortalanmış obyektlərin sayından asılıdır.
    Yenidənsığortalanma ilə bağlı olan müqavilə münasibətlərini 3 qrupa bölmək olar: 1/ məcburi, 2/ fakultativ, 3/ qarışıq müqavilələr. Respublikada yenidənsığortalama bazarının vəziyyəti aşağıdakı cədvəldən aydın görünür:
    Məcburi müqavilələrdə risqin müəyyən bir hissəsi icbari qaydada həm yenidənsığortaçı, həm də yenidən sığorta olunan tərəfdən qəbul edilməlidir. Başqa sözlə, yenidənsığortaçı risqin nəzərdə tutulmuş hissəsini mütləq sığortaya qəbul etməli, yenidən sığorta olunan isə ümumi risqin bir hissəsini istəyib-istəməməsindən asılı olmayaraq, yenidən sığortaçıya verməlidir.
    Fakultətiv müqavilələrdə risqin verilməsi və ya alınması məbləği hər bir konkret halda müəyyən edilir. 
    Qarışıq müqavilələrdə isə risqin müəyyən bir hissəsinin verilməsi əgər bir tərəf üçün məcburi müəyyən edilirsə, digər tərəf üçün könüllü olur.
    Müqavilə münasibətlərinin ən əsas tərəflərindən biri risqlərin dəyərinin bölüşdürülməsi ilə bağlıdır. Bölüşdürmənin 2 sistemi tətbiq edilir: 1-cisi kvota və ya pay sistemidir. Bu sistemdə yenidənsığortalanmaya faizlə ifadə olunan riskin dəyərinin əvvəlcədən müəyyən edilmiş hissəsi qəbul edilir.
    2-ci sistem eksedent adlanır. Burada isə risqin əvvəlcədən nəzərdə tutulan dəyərindən artıq gələn hissə yenidən sığortalanmaya verilir. Məsələn, nəzərdə tutulan risq səviyyəsi 10 min dol-sa ondan 15 min dol-lıq risqin artığı, yəni eksedenti /5 min dol-rı/ yenidənsığortalamaya verilməlidir.
    Beləliklə, yenidənsığortalama sığortaçıya öz çantasında olan sığorta məbləğlərini bərabərləşdirməyə və bu əsasda sığorta əməliyyatlarının maliyyə möhkəmliyinin artırılmasını təmin etməyə imkan yaradır.
    
    2.2. Əmlak sığortasının təkmilləşdirilməsi.
    
    Müasir sığorta işinin ən mühüm sahələrindən biri əmlak sığortasıdır. Onun obyekti müxtəlif təyinatlı maddi qiymətlərdir. Əmlak sığortası mülkiyyət formasından və sığorta olunanlar kateqoriyasından asılı olaraq bir neçə yarımsahəyə bölünür. Bu yarımsahələrə dövlət müəssisələri əmlakının sığortası, kooperativ, səhmdar və xüsusi müəssisələrin əmlakının sığortası, ictimai təşkilatların əmlakının sığortası, kənd təsərrüfatı əmlakının sığortası, vətəndaşların əmlak sığortası və s. aid edilir. Yarımsahələr özündə konkret sığorta münasibətlərini əks etdirən müxtəlif sığorta növlərini birləşdirir.
    Vətəndaşların şəxsi mülkiyyətində olan əmlakının sığortalaşması iki formada: icbari və könüllü formalarda tətbiq edilə bilər. Mövcud məlumata əsasən, könüllü sığortaya aşağıdakılar cəlb edilir:
    - yaşayış evləri, bağlar, təsərrüfat tikintiləri /saraylar, anbarlar, pəyələr, quyular, istixanalar və s./;
    - heyvanlar – 6 aylıqdan yuxarı iribuynuzlu malqara, 1yaşdan yuxarı atlar və dəvələr.
    Tikintilərin könüllü sığortası onların aşınması nəzərə alınmaqla dəyərinin 10 qat həcmində həyata keçirilir. Tikintilərin qiyməti hər bir tikinti tipi üzrə tikinti materiallarının qiyməti, tarifləri, onların daşınması və tikintidə çalışan işçilərin xərcləri əsasında müəyyən edilir.
    Heyvanlar isə könüllü qaydada, onların bazar satınalma qiymətləri əsasında hesablanmış dəyərinin həcmində sığortalanır.
    Tikintilərin sığortası aşağıdakı hadisələri əhatə edir: yanğın; partlayış; ildırım vurması, su basması, zəlzələ, tufan, leysan, dolu və s.
    Dövlət sığortasının sığorta məsuliyyətinə, habelə tikintilərin bədbəxt hadisə nəticəsində sökültəsi və başqa yerə köçürülməsi aid edilir.
    Sığorta məsuliyyətinin hesablanması və alınmasını ildə bir dəfə həyata keçirir. Sığorta üzrə tədiyyələr müəyyən olunarkən müvafiq sığorta növü və əmlakın olduğu yer nəzərə alınır. Tikintilərin sığortası üzrə stavkalar hər vahid sığorta məbləğinə görə müəyyən edilir.
    Kənd təsərrüfatı heyvanları üzrə sığorta tədiyyələri tikintilərin sığortasında oldugu kimi aparılır.
    Mövcud qaydalara əsasən, bəzi sıborta olunanlar tam və ya qismən sığorta tədiyyəsi ödəməkdən azad olunur.
    Tədiyyələr vaxtında ödənməzsə, hər gecikdirilən gün üçün ödənməmiş məbləğin 0,1%-i həcmində cərimə tutulur.
    Könüllü sığorta müqaviləsi həm bütün tikintiləri, həm də onların bir hissəsini və ya tikintilərin dəyərinin bir hissəsini əhatə edə bilər.
    Vətəndaşlara məxsus tikintilərin könüllü sığortası müqavilələri bir il müddətinə bağlanılır.
    Əmlak sığortasının ən mühüm növlərindən biri də dövlət müəssisələri əmlakının sığortasıdır. Respublikamızda bu növ sığorta 1989-cu ildən etibarən aparılır. Dövlət əmlakına yanğın, qəza və s. təbii fəlakətlərdən dəyə bilən zərərlər sığortalanır. Mövcud qaydalara əsasən, aşağıdakı müqavilə növləri bağlanıla bilər:
    1/ Əsas müqavilə – bu müqavilə üzrə sığorta bütün əmlakı əhatə edir.
    2/ Əlavə müqavilə – bu müqavilə üzrə digər müəssisə və təşkilatlardan gəlir, emal və saxlanma üçün alınmış bütün əmlak sığortalanır.
    3/ Seçmə üsulla sığorta müqaviləsi – bu müqavilə üzrə əmlakın yalnız bir hissəsi sığortalanır.
    Sınaq və sair işlərin aparılması zamanı əmlakın sığorta müdafiəsinin təmin edilməsi üçün xüsusi müqavilələr də bağlanıla bilər.
    Mövcud qaydalara əsasən bu növ sığortaya tikintilər, qurğular, iş və güc maşınları, nəqliyyat vasitələri, hazır məhsul, xammal, materiallar cəlb edilə bilər. Sənədlər, nəğd pul və qiymətli kağızlar sığorta obyekti hesab edilə bilməz.
    Müəssisələ məxsus əmlak həm onun tam balans dəyərindən, həm də balans dəyərinin bir hissəsi həcmində sığortalana bilər. 
    Respublikamızda əmlak sığortasının ən mühüm sferalarından biri də kənd təsərrüfatı sığortası hesab olunur. Kənd təsərrüfatı sığortası bu istehsal sahəsinin bütün hissələrini əhatə edir.
    Kənd təsərrüfatı müəssisələrinin əmlakı dövlət sığortasına cəlb olunur. Kənd təsərrüfatı müəssisələrinin əmlakının dövlət sığortası Azərbaycan Respublikası Dövlət Sığorta Kommersiya Şirkəti tərəfindən həyata keçirilir. Kənd təsərrüfatı müəssisələrinin aşağıda göstərilən əmlakları Dövlət sığortasına cəlb edilir:
    a/ kənd təsərüfatı bitkilərinin və çoxillik əkmələrin məhsulu /təbii biçənəklər, sair tərəvəzlər, şitilliklər, gül-bəzək və yem bitkilərinin məhsulundan başqa/;
    b/ kənd təsərüfatı heyvanları, ev quşları, dovşanlar, xəzdərili vəhşi heyvanlar; arı ailələri;
    v/ binalar, tikililər, ötürücü qurğular, güc iş və digər maşınlar, nəqliyyat vəsaitləri, avadanlıq gəmiləri, ov alətləri, inventar, ərzaq, xammal, materiallar və çoxillik əkmələr.
    Göstərilən əmlaklar aşağıdakı hadisələrdən sığortalanmış sayılır:
    a/ kənd təsərrüfatı bitkilərinin və çoxillik əkmələrin məhsulu şaxta vurması, dolu, leysan, yağış, qasırğa, sel və yanğın nəticəsində məhv olması, yaxud zədələnməsi hallarından;
    b/ 4 aylıq yaşdan donuzlar və dovşanlar; 6 aylıq yaşdan iribuynuzlu mal-qara, qoyunlar, keçilər, ev quşları və xəzdərili vəhşi heyvanlar; 1 yaşdan yuxarı atlar, dəvələr, qatırlar və arı ailələri çovqun, leysan, dolu, sel, yoluxucu xəstəliklər və yanğın hadisəsi nəticəsində tələf olması hallarından;
    v/ damazlıq şəhadətnamələri olan cins heyvanlar bütün xastəliklər, təbii fəlakətlər və bədbəxt hadisələr nəticəsində tələf olması hallarından;
    q/ binalar, tikililər, ötürücü qurğular, güc, iş və digər maşınlar, nəqliyyat vasitələri, avadanlıq, ov gəmiləri, ov alətləri /istismarda olan ov, nəqliyyat və digər gəmilərdən və ov alətlərindən başqa/ inventar, ərzaq, xammal, material və çoxillik əkmələr, qasırğa, fırtına, leysan yağış, dolu, uçqun, yer sürüşməsi, sel, ildırım vurması, zəlzələ, yanğın, partlayış və qəza nəticəsində məhv olması, yaxud zədələnməsi hallarından; çoxillik əkmələr isə yuxarıda göstərilən hadisələrdən əlavə şaxtadan zədələnməsi, yaxud məhv olması hallarından; tikililər və digər əmlaklar yanğının yayılmasının qarşısını almaq, yaxud təbii fəlakətin qəflətən doğurduğu təhlükə ilə əlaqədar olaraq onların sökülməsi, yaxud başqa yerə köçürülməsi, lazım gəldiyi hallardan; 
    d/ istismarda olan ov, nəqliyyat və digər gəmilər, ov alətləri – qasırğa, fırtına, duman, yanğın, ildırım vurması, partlayış və qəza nəticələrində zədələnməsi, yaxud məhv olması hallarından.
    Kənd təsərrüfatı müəssisələri əmlakının sığortası üzrə sığorta tədiyyələrinin tarif dərəcələri Respublika Dövlət Sığorta Kommersiya Şirkəti tərəfindən Respublika Kənd Təsərüfatı Nazirliyi ilə razılaşdırılmaqla hazırlanır. Sığorta tədiyyələri hər bir kənd təsərrüfatı müəssisəsi üçün onların uçot və hesabat məlumatları üzrə ildə bir dəfə Dövlət sığortası orqanları tərəfindən aşağıdakı qaydada hesablanır:
    - kənd təsərrüfatı bitkiləri məhsullarının sığortası üzrə axırıncı beş il üçün orta məhsuldarlığı və hər bir bitki üzrə bir sentner üçün müəssisənin müəyyən etdiyi orta satış qiyməti nəzərə alınmaqla cari ildə əkililik bitkilərin sahəsinin dəyərindən;

    - kənd təsərrüfatı heyvanları, ev quşları, dovşanlar, xəzdərili vəhşi heyvanlar, arı ailələrinin sığortası üzrə həmin ilin 1 yanvarına tam balans /inventar/ dəyərindən;
    - binalar, tikililər, ötürücü qurğular, güc, iş və digər maşınlar, nəqliyyat vasitələri, avadanlıq, ovalətləri, ov gəmiləri, inventar, çoxillik əkmələrin sığortası üzrə – amortizasiya dəyərini çıxmaqla tam balans /inventar/ dəyərindən; ərzaq, xammal və materialların sığortası üzrə – həmin ilin 1 yanvarına tam balans /inventar/ dəyərindən.
    Kənd təsərrüfatı müəssisələri hesablanmış illik sığorta tədiyyəsi məbləğinin 20%-ni aprel ayının 15-ə dək, 25%-ni sentyabrın 1-ə dək, 30%-ni isə oktyabrın 15-ə dək dövlət sığorta orqanına ödəməlidir. Kənd təsərrüfatı müəssisələri sığorta tədiyyələrini birinci növbədə öyrənirlər. Sığorta tədiyyələrinin müəyyən olunmuş müddətlərdə ödənilməsi təmin edilmədiyi hallarda sığorta orqanı hesablanmış tədiyyəni vergi və qeyri-vergi tədiyyələrinin alınması üçün müəyyən olunmuş qaydada məcburi alır. Sığorta tədiyyəsinin ödəmə müddəti keçdikdən sonra ödənilməmiş məbləğ qalıq məbləğinin üzərinə 0,05% miqdarında penya hesablanmaqla alınır.
    Kənd təsərrüfatı müəssisələrinin əmlakına dəymiş zərərlə əlaqədar olaraq verilən sığorta ödənişi məbləğindən sığorta tədiyyəsi üzrə qalıq, onun üzərinə hesablanmış penya və cari ilin növbəti tədiyyəsi tutulur. Kənd təsərrüfatı müəssisələrinin əmlakının sığortası üzrə ardıcıl olaraq sığorta ödənişi almamış təsərrüfatlara hesablanmamış illik sığorta tədiyyəsindən 3 il müddətində – 10%, 4 il müddətində – 20%, 5 il və daha çox müddətdə 30% miqdarında güzəşt verilir. Kənd təsərrüfatı müəssisələrinin əmlakının sığortası üzrə tədiyyələrdən Dövlət Sığorta Kommersiya Şirkəti aşağıda göstərilən ayırmaları aparır:
    a/ qarşısıalınma tədbirlərinin həyata keçirilməsinə – 1,0%;
    b/ ehtiyat fonduna – 5,0%;
    v/ işlərin aparılması və digər zəruri xərclərə – 10,0%;
    q/ sığorta gdənişinə – 84,0%.
    Daxil olan tədiyyələrin mədaxilinin məxaricdən artıq məbləği ehtiyat fonduna yönəldilir. Sığorta hadisələri nəticəsində kənd təsərrüfatı müəssisələrinin sığortalanmış əmlakının məhv olması, yaxud zədələnməsi hallarında sığorta ödənişi aşağıdakı miqdarda verilir:
    - kənd təsərrüfatı bitkilərinin /çoxillik əkmələrin məhsulunu daxil etməklə/ məhsulunun sığortası üzrə zərər məbləğinin 50%-i miqdarında;
    - kənd təsərrüfatı heyvanları, ev quşları, dovşanlar, xəzdərili vəhşi heyvanlar və arı ailələrinin sığortası üzrə zərər məbləğinin 70%-i miqdarında;
    - çoxillik əkmələrin /ağacların/, binaların, tikililərin və digər əmlakların sığortası üzrə onların köhnəlməsi və qalıq materiallarının dəyəri çıxıldıqdan sonra zərər məbləğinin 100%-i miqdarında;
    - kənd təsərrüfatı bitkiləri məhv olduqda, yaxud zədələndikdə zərərin miqdarı – təsərrüfatda cari ilin məhsulu üçün faktiki əkilmiş kənd təsərrüfatı bitkilərinin bütün sahələri üçün müəyyən edilir. Belə halda sığorta tədiyyələrinin yenidən haqq-hesabı aparılır, artıq hesablanmış tədiyyə təsərrüfata qaytarılır, əlavə hesablanmış tədiyyə isə təsərrüfatdan alınır. Kənd təsərrüfatı heyvanları, ev quşları, dovşanlar, xəzdərili vəhşi heyvanlar və arı ailələri tələf olduqda /məhv edildikdə/, yaxud məcburi kəsildikdə zərərin miqdarı tələf olmuş günə /iş heyvanlarının amortizasiyası çıxılmaqla/ balans /inventar/ dəyərindən asılı olaraq müəyyən edilir. Bununla belə məcburi kəsildə hallarından zərər məbləği – ərzaq üçün yararlı olan ətin və dərinin dəyəri, xəzdərili vəhşi heyvanların məcburi kəsilməsi və tələfatı zamanı ancaq dərinin dəyəri nəzərə alınmaqla müəyyən edilir. Binaların, tikililərin, ötürücü qurğuların, güc, iş və digər maşınların, nəqliyyat vasitələrinin, avadanlığın, ov gəmilərinin, ov alətlərinin, inventarın, çoxillik əkmələrin məhv olması, yaxud zədələnməsi hallarında zərərin miqdarı – amortizasiyanı çıxmaqla balans /inventar/ dəyərindən asılı olaraq müəyyən edilir. Zərər məbləğinə əmlakın xilas edilməsi və onun fəlakətdən sonra sahmana salınması üzrə çəkilən xərclər əlavə edilir.
    Təsərrüfatlar sığorta hadisələri nəticəsində əmlakın zədələnməsi, yaxud məhv olması hallarından 3 gün müddətində /məhv olma, yaxud zədələnmə faktını müəyyən etmək mümkün olan gündən/ Dövlət sığorta agentliyinə bu haqda rəsmi məlumat verməlidir. Təsərrüfatlar sığorta olunmuş əmlakın məhv olması, yaxud zədələnməsi barədə müəyyən olunmuş müddətdə sığorta agentliyinə məlumat vermədiyi halda sığorta ödənişinin verilməsi rədd oluna bilər. Kənd təsərrüfatı müəssisələrində əmlakın saxlanmasına, kənd təsərrüfatı bitkilərinin becərilməsinə, aqrotexniki və zoobaytarlıq qaydalarına riayət edilməsinə Dövlət Kommersiya Şirkətinin yerli sığorta orqanları tərəfindən nəzarət edilir. Dövlət sığorta orqanları sığorta olunmuş əmlakın məhv olması və zədələnməsində təqsirkar olan şəxslərdən, verilmiş sığorta ödənişinin geri alınması barədə iddia qaldırmağa ixtiyarı vardır.
    2.3. Şəxsi sığorta və onun təkmilləşdirilməsi istiqamətləri.
    
    Sığorta sistemində dövlət şəxsi sıfğortası aparıcı yer tutur. Sığortaçıların şəxsi sığortaya olan marağı onunla izah olunur ki, burada çığorta münasibətləri zəhmətkeşlərin yığımının özünəməxsus təşkili formasını özündə əks etdirir.
    Şəxsi sığortanın xüsusiyyətlərindən biri ondan ibarətdir ki, bir tərəfdən sığorta olunmuş əhali müxtəlif gözlənilməz hadisələr baş verərkən müəyyən maddi məlumat əldə edirlər. Başqa sözlə desək, risq xarakterli sığorta münasibətləri göz qabağındadır. Belə ki, sığorta etdirənin zədə alması, yaxud ölümü nəticəsində vətəndaşlara ödəniş verilir.
    Digər tərəfdən şəxsi sığorta müqavilələri üzrə sığorta münasibətlərinin əmanət xarakteri ondan ibarətdir ki, hər bir sığorta etdirənə imkan verilir ki, əvvəlcədən müəyyən olunmuş müddətə pul /sığorta/ məbləği toplasın. Bundan başqa, şəxsi sığortanın əmanət xarakteri ondan ibarətdir ki, ayrı-ayrı müqavilələr üzrə sığorta məbləğlərinin ödənişi əvvəlcədən şərtləndirilmiş hadisələr ərəfəsində /həddi-buluğa çatmaq, nigah/ nəzərdə tutulur.
    Qeyd etmək lazımdır ki, sığorta münasibətlərinin əmanət xarakteri daşıyan sığorta məbləğinin yığımı, bir qayda olaraq, çox da böyük məbləğ olmayan aylıq haqqlar hesabına aparılır. Dövlət statistika orqanları tərəfindən ailələrin büdcəsinin nəzərdən keçirilməsi nəticələri göstərir ki, dövlət şəxsi sığortasına edilən xərclər, ailə büdcəsinin orta hesabla 1%-dən yuxarı qalxmır./bax: səh. 26/.
    Şəxsi sığorta müqavilələri hesabına belə böyük olmayan haqqlar yığımı vətəndaş əmanətlərinin müxtəlif formalarının yaradılmasına imkan verir. Bu, dövlət sığortası idarələrinin xidmətindən istifadənin əhali arasında kütləviləşməsinə gətirib çıxarır. Beləliklə, dövlət şəxsi sığortasının geniş inkişafı müvəqqəti azad vəsaitlərin səfərbərliyə alınmasına imkan yaradır.
    
    Azərbaycanın «Sığorta haqqında qanunu»nda qeyd olunmuşdur ki, sığorta etdirən müəyyən edilmiş sığorta ödəməsini verməyə borcludur. Könüllü sığorta müqaviləsinə görə sığorta təşkilatı müqavilədə göstərilən hadisənin /sığorta hadisəsinin/ baş verdiyi halda da şəxsi sığorta üzrə dövlət sosial sığortası, sosial təminat üzrə və zərəri ödəmək qaydasında çatacaq məbləğdən asılı olmayaraq, müqavilə ilə şərtləndirilmiş sığorta məbləğini sığorta etdirənə və ya xeyrinə müqavilə bağlanmış olan sair şəxsə verməyi öz öhdəsinə götürür.
    Məcburi şəxsi sığortaya görə, sığorta təşkilatı qanunda göstərilən hadisə /sığorta hadisəsi/ baş verdikdə sığorta təminatının tam məbləğini, qismən zədələnmə olduqda isə müvafiq hissəsini ödəyir. Məcburi şəxsi sığortanın növləri qanunvericilik ilə müəyyən edilir. Şəxsi sığorta 3 sahəyə bölünür.
    1. Tibbi sığorta;
    2. Həyat sığortası;
    3. Bədbəxt hadisələrdən sığorta.
    Hazırda respublikamızda şəxsi sığortanın aşağıdakı növləri üzrə müqavilə bağlanılır:
    I. Həyat sığortası üzrə:
    1/ həyatın qarışıq sığortası;
    2/ uşaqların sığortası;
    3/ nigahadək sığorta;
    4/ internat məktəblərində tərbiyə alan uşaqların sığortası;
    II. Bədbəxt hadisələrdən sığorta üzrə:
    1/ sərnişinlərin dövlət icbari sığortası;
    2/ müəssisə, idarə və təşkilatlar hesabına işçilərin bədbəxt hadisədən sığortası;
    3/ könüllü yanğın dəstələrinin şəxsi heyəti üzvlərinin sığortası;
    4/ fərdi qaydada bədbəxt hadisələrdən sığorta;
    5/ uşaqların bədbəxt hadisədən sığortası;
    6/ məktəblilərin bədbəxt hadisədən sığortası.
    Respublikamızda, o cümlədən Bakı şəhərində şəxsi sığorta növlərinin zəin inkişaf etməsinin özünəməxsus obyektiv və subyektiv səbəbləri vardır. Onun elmi izahı dərs vəsaitinin imkanları xaricində olduğu üçün, şəxsi sığortanın ayrı-ayrı növlərinin qısa xarakteristikasına keçək.
    Şəxsi sığortanın ən geniş yayılmış növlərindən biri həyatın qarışıq sığortasıdır. Bu sığorta növü xüsusi qaydaya əsasən 16-dan 77-dək yaşı olan vətəndaşlar ilə, ölkədə yaşayan xarici vətəndaşlarla və vətəndaşlığı olmayan şəxslərdə 3,5,10,15 və 20 il müddətinə sığorta müqavilələri bağlanılır. /Müqavilə müddətinin tamamlandığı vaxt aparılır. Bu qaydaların şərtlərinə əsasən sığorta olunanın yaşı 80-ı ötməməlidir/. Belə sığorta müqaviləsi üzrə sığorta hadisəsi baş verərkən, dövlət sığortası müfəttişliyi dövlət ictimai sığortası, sosial təminatı üzrə çatası məbləğlərdən asılı olmayaraq sığorta etdirilənlərə, yaxud onların aid etdiyi şəxsə /şəxslərə/ şərik etdirilmiş sığorta məbləğini, onun müvafiq hissəsini verməyə borcludur.
    Bütün sığorta müddəti ərzində sığorta etdirən sığorta haqqlarını hər ay ödəməyə borcludur. O, sığorta haqqlarının hamısını bütün dövr üçün birdəfəlik də ödəyə bilər. Sığorta etdirən sığorta haqqını aşağıdakı vəsaitlərlə ödəyə bilər:
    a/ hesablaşma yolu ilə: 
    - Müəssisə, idarə, təşkilatın mühasibatı vasitəsilə, hamısını əmanət bankındakı əmanət üzrə hesabından.
    b/ nəğd pula:
    - dövlət sığortası müfəttişliyi tərəfindən verilmiş hesablaşma kitabçası üzrə əmanət bankı vasitəsilə;
    - müəyyən olunmuş formada qəbz verməyə borclu olan sığorta agenti vasitəsilə;
    - əvvəlki sığorta haqqı ödənilmiş dövlət sığortası müfəttişliyinin ünvanına poçt baratı ilə.
    Hesablaşma yolu ilə sığorta haqqı dövlət sığorta müfəttişliyinin hesabına daxil olduqdan, yaxud onun /müfəttişinə/ nəğd pulla ödənildikdən sonra sığorta etdirənə müvafiq şəhadətnamə verilir.
    Sığorta etdirən, yazılı ərizə verib sığorta müqaviləsini vaxtından əvvəl dayandırmaq hüququna malikdir. Sığorta müqaviləsinin ləğv edilməsi /pozulmaq haqqında ərizə verildikdən sonra müqavilə sığorta haqqı ödənilmiş aydan sorakı ayın 1-dən dayandırılır/.
    Sığorta etdirən /onun öldüyü halda isə vərəsələr/ alış məbləğini, müqaviləsinin dayandırıldığı gündən üç il ərzində almaq hüququna malikdir. Sığorta məbləğindən, sığortanın müddətindən və sığorta haqqları ödənilmiş ayların miqdarından asılı olaraq alış məbləğinin miqdarı təsdiq edilmiş cədvəllər üzrə hesablanır. Sığorta müddətinin qurtarması sığorta hadisəsi hesab olunur. Sığorta etdirən, sığorta müddətinin qurtardığı gündən üç il ərzində, axırıncı haqqı ödədiyi dövlət sığortası müfəttişliyindən müqavilə ilə şərtləndirilmiş sığorta məbləğini almaq hüququna malikdir.
    Əgər, müqavilənin qüvvədə olduğu axırıncı üç ildən bəri hər hansı bir ayın haqqının ödənilməməsi müəyyən edilərsə, onlar sığorta məbləğindən tutulur. 
    Sığorta olunmaq haqqında ərizə verilən günə sığorta etdirənin yaşından, sığorta məbləğindən və sığortanın müddətindən asılı olaraq sığorta haqqının hər ay tutulmalı olan məbləğindən az miqdarda tutulması hallarında bütün sığorta dövrü üçün az alınmış sığorta haqqının ümumi məbləği, sığorta məbləği verilərkən tutulur. Əgər sığorta haqları tarif üzrə müəyyən müəyyən olunmuş miqdardan artıq ödənilibsə, onda artıq alınmış sığorta haqqları, sığorta məbləğinin ödənişi ilə birlikdə sığorta etdirənə qaytarılır.
    Sığortanın müddəti qurtardığı gündən 3 il ərzində ona çatası məbləği almadan sığorta etdirənin ölümü hallarında, sığorta məbləği onun vərəsələrinə verilir.
    Sığorta hadisələrinə aşağıdakılar aiddir:
    a/ sığorta müqaviləsinin qüvvədə olduğu dövrdə xəsarət alma /əzilmə, yanma, elektrik cərəyanı vurması, sümüklərin çıxması, yaxud sınması, yanma, yaralanma, sıxılma – patoloci sınma istisna olmaqla/;
    b/ təsadüf nəticəsində zəhərli bitkilərlə, kimyəvi maddələrlə, keyfiyyətsiz ərzaqla /yeyinti toksikoinfeksiyası – salmonelliza, dizenteriya və s. istisna olmaqla/ ciddi zəhərlənmə;
    v/ gənə enseofaliti /gənə ensefalomialit/, yaxud kolimielit xəstəliyi hallarında;
    q/ patoloci doğuş xəstəliyi hallarında hər hansı bir orqanın xaric edilməsi;
    ğ/ sığorta etdirənin ölümü.
    Sığorta etdirən zədə aldığı gündən sonra üç il ərzində onun zədə almasını təsdiq edən müalicə – profilaktika idarəsinin arayışını təsdiq etməklə, sığorta məbləğini almaq üçün müfəttişliyə müraciət edə bilər. Sığorta məbləği və ya alış məbləği verilərkən müfəttişliyə aşağıdakı sənədlər təqdim edilir:
    - sığorta müddətinin qurtarması ilə əlaqədar olaraq, sığorta şəhadətnaməsi və əgər axırıncı sığorta haqqı nəğd pul ilə ödənilmişsə onun ödənilməsi haqqında qəbz;
    - sığorta olunanın vəfatı ilə əlaqədar olaraq, müqavilədə göstərilən şəxs tərəfindən ərizə, sığorta şəhadətnaməsi, sığorta olunanın ölümü haqqında VVAQ-ın şəhadətnaməsi və ya surəti.
    Sığorta və ya alış məbləğini almaq üçün sığorta olunan istənilən şəxsə vəkalətnamə verə bilər. Sığorta olunanın vəkalətnamədəki imzası onun xidmət etdiyi təşkilat, yaşadığı evlər idarəsi, hərbi hissənin komendantlığı, stasionar müalicəsində olduğu müalicə idarəsinin baş həkimi və baş ekspedisiyasının rəisi notarius kontoru tərəfindən təsdiq edilə bilər. Şəxsi sığortanın mühüm növlərindən biri də uşaq sığortasıdır.
    Uşaqların xeyrinə respublika vətəndaşları ilə, respublikada daimi yaşayan xarici vətəndaşlarla və vətəndaşlığı olmayan şəxslərlə uşağın validentləri ilə, onu övladlığa götürənlərlə və başqa qohumları ilə, onların yaşından və səhhətinin vəziyyətindən asılı olmayaraq sığorta müqavilələri bağlanılır. Müqavilənin bağlanması vaxtına uşağın yaşı 15-dən yuxarı olmamalıdır.
    Sığorta hadisəsi baş verərkən dövlət sığortası müfəttişliyi belə müqavilə ilə dövlətin ictimai sığortası, sosial təminatı üzrə çatası məbləğlərdən və zərərli ödəniş qaydasında çatası məbləğdən asılı olmayaraq sığorta olunana, yaxud sığorta etdirənə şərtləndirilmiş sığorta məbləğini, yaxud onun müvafiq hissəsini verməyə borcludur.
    Sığorta etdirənin müəyyən olunmuş formada yazdığı ərizə, sığorta müqaviləsi bağlanılması üçün əsas sayılır.
    Sığorta məbləği, sığorta etdirənlə dövlət sığortası müfəttişliyi arasında razılığa görə müəyyən edilir.
    Sığortanın müddəti, xeyrinə sığorta müqaviləsi bağlanan uşağın yaşı ilə 18 il arasındakı fərq kimi müəyyən edilir, bununla bərabər uşağın yaşı tam ilə kimi bübövləşdirilir. Lakin əgər uşaq 6 aylıq yaşa çatmayıbsa, sığorta müddəti 18 il müəyyən edilir.

    Sığorta etdirən bütün sığorta müddəti ərzində sığorta haqqını hər ay ödəməyə borcludur. O, sığorta haqqlarını bütün sığorta müddəti üçün birdəfəlik də ödəyə bilər.
    Sığorta müqaviləsinin qüvvəyə minməsi şəraitləri də həyatın qarışıq sığortasında olduğu kimidir.
    Sığorta etdirən sığorta müqaviləsindən irəli gələn bütün hüquq və vəzifələri istədiyi hər hansı bir şəxsə verə bilər. Bu, sığorta haqqı ödənilən dövlət sığortası müfəttişliyinə müəyyən olunmuş formada, həm sığorta etdirən və həm də hüquq vəzifəsini öz öhdəsinə götürən şəxs tərəfindən imza olunmuş ərizə verilməsi yolu ilə həyata keçirilir.
    Sığorta etdirən yazılı ərizə verib, sığorta müqaviləsini vaxtından əvvəl dayandırmaq hüququna malikdir.
    Əgər sığorta haqqları ödənilmiş müqavilə 6 aydan az olmayaraq qüvvədə olubsa, sığorta etdirənin vaxtından əvvəl dayandırılmış müqavilə üzrə ödənilmiş sığorta haqqlarının bir hissəsini /alış məbləğini/ almağa ixtiyarı vardır.
    Sığorta halları birdəfəlik ödənilmiş sığorta müqaviləsi üzrə alış məbləği onun qüvvədə olmasından bir il keçdikdən sonra verilir. Sığorta etdirən /onun ölümü hallarında isə vərəsələr/ alış məbləğini müqavilənin dayandırıldığı gündən etibarən 3 il ərzində almaq hüququna malikdir.
    Sığorta məbləğindən sığortanın müddətindən və sığorta haqqları ödənilmiş ayların miqdarından asılı olaraq alış məbləğinin miqdarı xüsusi cədvəllər üzrə hesablanır.
    Əgər sığorta etdirən öldükdən sonra heç kəs müqavilə üzrə öhdəliyi öz üzərinə götürməmişsə, sığorta olunmuş uşağın valideynlərinin, yaxud qəyyumunun ərizəsi üzrə ödənilmiş haqqların 90%-i əmanət bankında bu uşağın adına köçürülür və eyni zamanda bu barədə qəyyumun və hamilik təşkilatına xəbər verilir. Əgər sığorta etdirən öldükdən sonra sığorta olunan da ölərsə, onda sığorta yardımı və sığorta haqqlarının 90%-i sığorta etdirənin vərəsələrinə verilir.
    Sığorta müddəti qurtardıqdan sonra sığorta olunan uşaq axırıncı hal ödənilmiş dövlət sığortası müfəttişliyindən müqavilə ilə şərtləndirilmiş sığorta məbləgini almaq hüququna malikdir.
    Uşaqların xeyrinə nigah sığorta müqaviləsi, müqavilənin qurtarması vaxtına yaşı 75-dən yuxarı olmamaqla 18 yaşından yuxarı respublika vətəndaşları ilə respublikada daimi yaşayan xarici vətəndaşlarla və vətəndaşlığı olmayan şəxslərlə – uşağın valideynləri ilə /sığorta etdirənlərlə/ bağlanır. Müqavilənin bağlanması vaxtına uşağın yaşı 15-dən yuxarı olmamalıdır.
    Sığorta hadisəsi baş verərkən dövlət sığortası müfəttişliyi belə müqavilə üzrə dövlət ictimai sığortası, sosial təminatı üzrə çatası məbləğlərdən asılı olmayaraq sığorta olunana, yaxud sığorta etdirənə şərtləndirilmiş sığorta məbləğini, yaxud onun müvafiq hissəsini verməyə borcludur.
    Sığorta etdirənin sağlığında uşağın ölümü hallarında sığorta müqaviləsi dayandırılır və sığorta haqqlarının hamısı sığorta etdirənə qaytarılır.
    Uşaq sığortası növündən fərqli olaraq nigahadək sığorta növündə aşağıdakılar istisna olmaqla, sığorta etdirənin ölümü sığorta hadisəsi hesab olunur:
    a/sığorta etdirən müqavilənin başlanğıcından 6 ay keçəndən ürək-damar sistemi xəstəliyi, bədxassəli şişlərlə əlaqədar /ankoloci/ xəstəlikdən öldükdə yaxud özünü öldürdükdə;
    b/ sığorta etdirənin ölümü /sığortanın əvvəlindən nə qədər vaxt keçməsindən asılı olmayaraq/, xırda xuliqanlıq yaxud, dalaşma ilə əlaqədar olduqda və istintaq orqanlarının, məhkəmənin qərarları ilə sığorta etdirənin bu hərəkətlərin təşəbbüskarı olması müəyyən edildiyi hallarda;
    v/ sığorta etdirənin ölümü /sığortanın əvvəlindən nə qədər vaxt keçməsindən asılı olmayaraq/, sərxoş vəziyyətdə avtonəqliyyat vasitələrini, şəhər elektrik nəqliyyatı vəsaitlərini, şəhər elektrik nəqliyyatı vasitələrinin traktoru, matorlu qayığı, kateri və s. idarə etməsi ilə, həmçinin də göstərilən nəqliyyat vasitələrinin idarə olunmasını sərxoş vəziyyətdə olan şəxsə verməsi ilə əlaqədar olduqda;
    q/ sığorta olunan sığorta etdirəni qəsdən həyatdan məhrum etmişsə, yaxud qəsdən ölümünə səbəb olmuş zədə yetirmişsə.
    Bədbəxt hadisələrə qarşı sığorta şəxsi sığortanın ikinci böyük sahəsidir. Onun geniş yayılmış növlərindən biri sərnişinlərin sığortasıdır. Sərnişinlərin dövlət icbari sığortası üzrə bütün nəqliyyat növlərində yolda olan sərnişinlər sığortalanmış sayılırlar. Dəmir yolu, hava, dəniz, daxili su və avtomobil nəqliyyatı sərnişinlərinin dövlət icbari sığortası orqanları tərəfindən aparılır.
    Sərnişinlərin icbari sığortası üzrə sığorta tədiyyələri stavkalarının miqdarı təlimata uyğun müəyyən edilir.
    Sığorta tədiyyəsi getmə biletinin dəyərinə daxil edilir və nəqliyyat təşkilatları tərəfindən sərnişinlərdən tutulur.
    Dövlət sığortası idarələri və müfəttişlikləri yerlərdə hava, dəniz, daxili su və avtomobil nəqliyyatı ilə sərnişinlərin daşınması ilə məşğul olan nəqliyyat təşkilatlarını aşkara çıxarır və sığorta tədiyyələrinin düzgün aparılmasını, həmin tədiyyələrin dövlət bankı idarələrində sığorta /olunanla/ orqanlarının hesabını vaxtında və tam köçürülməsini izləyirlər.
    Sərnişinlərin dövlət icbari sığortası üzrə sığorta məbləği, yol hərəkəti /uçuş/ vaxtı nəqliyyatda həmçinin də minik başlanması elan edilən vaxtdan təyinat məntəqəsini tərk edənə kimi vağzalın, limanın, körpünün, stansiyanın ərazisində /binasında/ olduğu dövrdə baş vermiş bədbəxt hadisə nəticəsində sığorta olunmuş sərnişinin əmək qabiliyyətini daimi itirməsi, yaxud onun ölümü hallarında ödənilməlidir.
    Bədbəxt hadisə ilə əlaqədar olaraq, sığorta olunmuş tranzit sərnişininin sığorta məbləği olması qaydası başqadır. Belə ki, vağzalın, limanın, körpünün və stansiyanın ərazisində, hava, dəniz, yaxud çay gəmiçiliyi, qatar, avtobus nəqliyyatına minik gözlədiyi bütün dövr ərzində tranzitsərnişinlər sığortalanmış qalırlar, lakin göstərilən ərazini tərk etdikdən sonra sığortalanma avtomatik olaraq dayandırılır və geri qayıdarkən yenidən bərpa olunur. cinayət tərkibli hərəkətlərə yol verməsi, özünü öldürməyə cəhd etməsi, hava daşınması, komandirinin, dəniz, çay gəmiçiliyi kapitanının, qatar rəisinin, avtobus şoferinin, yaxud bu sahələr üzrə müvəkkil edilmiş rəsmi şəxslərin tələblərinə əməl etməməsi, nəqliyyatda gediş qaydalarını pozmaq, həmçinin də yol hərəkəti /uçuşu/ ilə, yaxud nəqliyyat vasitəsilə minik elan edildikdən sonra sərnişinlərə xidmət etməklə əlaqəsi olmayan hərəkət nəticəsində sığortalanmış sərnişinin zədə alması, yaxud həlak olması hallarında sığorta məbləği verilmir.
    Sərnişinlərin dövlət icbari sığortası üzrə sığorta məbləği verilməsi haqqında zərərçəkən, həlak olması hallarında isə onun varisləri sərnişinin daimi yaşayış yeri üzrə dövlət sığortası müfəttişliyinə müraciət etməlidirlər.
    Zərərçəkən bədbəxt hadisə haqqında nəqliyyat təşkilatı tərəfindən tərtib edilmiş aktın əslini təqdim etməlidir.
    Könüllü yanğın dəstəsinin üzvlərinin sığortası üzrə müəssisə və idarə təşkilatlarının öz vəsaitləri hesabına həyata keçirilir.
    Hər hansı müəssisə və təşkilatda qəza məsələsində baş vermiş yanğını söndürərkən, həmçinin baş vermiş yerə gedərkən yolda zədə alarsa, yaxud ölərsə, KYD-nin həmin üzvünə müqavilədə nəzərdə tutulmuş sığorta məbləği, ya da onun müəyyən faizi ödənilir.
    Sığorta müqavilələri müəssisələr tərəfindən onların yerləşdiyi rayonun sığorta müfəttişliyi ilə 1 il müddətinə bağlanılır və hər il təzələnir.
    İllik sığorta haqqı KYD-nin hər bir üzvü üçün müəyyən edilmişdir.
    Sığorta hadisəsi baş verdikdə sığorta olunan KYD-nin üzvü bu hadisəni təsdiq edən H-1 ¹-li formada aktı sığorta müfəttişliyinə təqdim etməlidir.
    Fərdi qaydada bədbəxt hadisələrdən sığorta üzrə 16 yaşından yuxarı, lakin müqavilənin müddətinin qurtarması vaxtına yaşı 75-dən artıq olmamaq şərtilə respublika vətəndaşları ilə respublikada daimi yaşayan xarici vətəndaşlarla və vətəndaşlığı olmayan şəxslərlə 1 ildən 5 il müddətinə kimi sığorta müqaviləsi bağlanılır.
    Sığorta müqaviləsi bağlanması üçün aşağıdakılar əsas sayılır:
    a/ sığorta haqqının hesablaşma yolu ilə birdəfəlik ödəniləcəyi hallarda, sığorta etdirənə çatası əmlak haqqından tutulub dövlət sığortası müfəttişliyinin hesabına köçürmə haqda iş yeri üzrə sığorta etdirənin imzaladığı və mühasibata verdiyi ərizə;
    b/ əgər sığorta haqqı nağd pulla sığorta agentinə ödəniləcəksə, sığorta etdirən tərəfindən müəyyən olunmuş formada yazılmış ərizə.
    Sığorta etdirənə hüquq verilir ki, özünün ölümü hallarında öz yerinə sığorta məbləğini almaq üçün hər hansı bir şəxsi /və ya bir neçə şəxsi/ təyin etsin.
    3 ildən 5 il müddətinə kimi sığorta müqaviləsi bağlanmış sığorta etdirənə, hesablanmış sığorta haqqından aşağıdakı qaydada güzəşt verilir:
    - üç illik sığorta müddəti zamanı – 5%
    - dörd illik sığorta müddəti zamanı – 10%
    - beş illik sığorta müddəti zamanı – 15%
    Sığorta müqaviləsinin qüvvədə olduğu dövrdə bədbəxt hadisə məntəqəsində zədəalma faktı, sığorta etdirənə ilk yardım göstərən və sonradan onu müalicə edən tibb idarələri tərəfindən təsdiq edildiyi hallarda nəzərə alınır. Verilməli olan məbləğin miqdarı sığorta etdirənin ümumi əmək qabiliyyətini itirməsi faizindən asılıdır.
    Ölüm hallarında sığorta müqaviləsində göstərilən sığorta məbləği verilir.
    Sığorta haqqı sığorta etdirənin ixtisasına uyğun olaraq tarif stavkası cədvəlinə əsasən müəyyən edilir. Bu cədvəldə ixtisasın çətinliyi, təhlükə dərəcəsi nəzərə alınmışdır. Məktəblilərin bədbəxt hadisələrdən sığortası üzrə müqavilə gündüz ümumtəhsil məktəbləri şagirdlərinin valideynlərilə, yaxud bir yerdə yaşadıqları başqa qohumlarla bağlanılır.
    Məktəblilərin sığortası 1 sentyabrdan 30 noyabradək olan dövrdə bilavasitə məktəblərdə aparılır. Sığorta müqaviləsi bir il müddət üçün bağlanılır.
    Əvvəlki tədris ili ərzində sığorta olunmuş məktəblilər, həmçinin də birinci sinif şagirdləri hər il 1 sentyabrdan 30 noyabradək pulsuz sığorta olunmuş sayılırlar. Sığorta müqaviləs, sığorta haqqı ödənilən günün sonrakı günündən qüvvəyə minir. Məktbli, sığorta müqaviləsinin qüvvədə olduğu dövrdə başqa ümumtəhsil məktəbinə keçdikdə /o cümlədən yaşayış yerini dəyişmə ilə əlaqədar/, sığorta olunmuş qalır.
    Sığorta müqaviləsinin qüvvədə olduğu müddətdə sığorta hadisələri baş vermişsə, verilməli olan sığorta məbləğinin miqdarı, müalicə – profilaktika idarəsinin arayışı əsasında «Sığorta hadisələri ilə əlaqədar olaraq verilməli olan sığorta məbləğlərinin miqdarı cədvəli» üzrə təyin edilir.
    
    
    
    
    
    
    
    2.4. Məsuliyyət sığortasının inkişafı yolları. 
    
    Bazar iqtisadiyyatına keçid şəraitində məsuliyyət sığortası ölkəmiz üçün yeni sığorta sahəsi olub, müxtəlif fəaliyyət nəticəsində üçüncü şəxslərə vurulacaq zərər məsuliyyəti bir sığorta obyekti kimi çıxış edir. Əmlak və şəxsi sığortadan fərqli olaraq məsuliyyət sığortasının əsas məqsədi üçüncü şəxslərin iqtisadi maraqlarının sığorta müdafiəsinin təşkil edilməsindən ibarətdir. Göstərilən sığorta sahəsinin xarakterik xüsusiyyəti odur ki, burada sığortaçı və sığorta olunanlarla yanaşı əvvəlcədən məlum olmayan fiziki və hüquqi şəxslər də sığorta münasibətlərinin subyektinə çevrilir.
    Məsuliyyət sığortasının qərb sığorta bazarında inkişaf etmiş müxtəlif növləri mövcuddur. Bunlara misal olaraq: müəssisələrin və ya sahibkarların öz fəhlələri qarşısında məsuliyyətinin sığortası, şəxsə məsuliyyət sığortası /bura avtomobili olan, vəhşi heyvan saxlayan vətəndaşlar daxildir/, daşınmaz əmlaka görə məsuliyyət sığortası, geniş xalq istehlakı malları istehsal etmək üzrə məsuliyyət sığortası, ətraf mühitin çirkləndirilməsi məsuliyyəti üzrə sığorta, peşə məsuliyyəti sığortası aid edilir.
    Məsuliyyət sığortası içərisində ən önəmli yerlərdən birini nəqliyyat vasitələri sahiblərinin vətəndaşlıq məsuliyyəti tutur. Bu sığorta özündə sığorta olunanın sığorta hadisəsi nəticəsində üçüncü şəxsə vurduğu zərərin ödənilməsi məsələsini xarakterizə edir.
    Son dövrlərdə nəqliyyat vasitələrinin sayının artması müvafiq olaraq qəza hallarının artmasına səbəb olmuşdur. Araşdırmalar göstərir ki, hadisələr zamanı tələf olma və zədələnmələr səviyyəsinə görə avtomobil nəqliyyatı hava nəqliyyatından iki dəfə risqli hesab olunur. Göstərilən sığorta növünün obyekti kimi avtomobil nəqliyyatının sahibinin bir başa məsuliyyəti çıxış edir. Həmin məsuliyyət son nəticədə zərərin pul ifadəsini alır. Bu sığorta növünün züsusiyyətlərinə aid edilir:
    1/ Naqliyyat sahibinin nəqliyyatın istismarı zamanı baş vermiş zərərin ödənilməsi;
    2/ Nəqliyyat sahiblərinin, yəni sığorta olunanların iqtisadi maraqlarının qorunması.
    Bu sığorta növündə əvvəlcədən dəqiq iki subyekt – sığorta təşkilatı və nəqliyyat sahibi məlumdur. Həmin iki subyekt qanunçuluq əsasında əlaqəyə girərək gələcəkdə mövcud ola biləcək zərərçəkmə, ona dəymiş zərərin ödənilməsi üçün xüsusi sığorta fondu yaradırlar. Bu sığorta növündə əvvəlcədən məlum olan sığorta olunmuş mövcud olmur. Sığorta hadisəsi zamanı zərər hesablanarkən faktiki qiymətlər əsas götürülür və ödəniş hesablanır. Zərər məbləğinə əsasən aşağıdakılar aid edilir: zərər çəkənin qazancı, zərər çəkənin himayəsində olanların sayı, əmək qabiliyyətini itirmə səviyyəsi və zədələnmiş əmlakın dəyəri.
    Mövcud sığorta növündə tarif stavkaları hesablanarkən yol nəqliyyatı hadisələrinin sayı və təkrarlanması, baş vermiş zərərlərin orta statistik məbləği və s. əsas götürülür.
    Sığorta şərtlərində sığorta tariflərinin diferensiallaşdırılması nəzərdə tutulur. Məsələn: intizamlı sürücülərə qarşı aşağı stavkalar, intizamsız sürücülərə qarşı yüksək stavkalar tətbiq edilir.
    Qərbin sığorta bazarında bu sığorta növü əsasən könüllü qaydada tətbiq edilir. Mövcud sığorta bazarının səviyyəsi respublikada bu sığorta növünün icbari qaydada tətbiqini zəruri edir.
    Respublikada mülkiyyətin müxtəlif formalarının təşəkkül tapdığı bir dövrdə, sahibkarlıq fəaliyyətinə geniş bir meydan açıldığı şəraitdə təsərrüfat fəaliyyətində baş verən risqlərin sığortalanması təsərrüfat mexanizminin bir ünsürünə çevrilir.
    Peşə məsuliyyətinin sığortası peşə vəzifələrinin icrası zamanı buraxılmış səhvlərə görə hüquqi və ya fiziki şəxslərin iddia qaldırması ilə bağlıdır.
    İddia qaldırmanın əsası kimi sığorta olunan tərəfindən bruraxılan səhlənkarlıq və ya səhv ola bilər: Peşə məsuliyyətinin sığortası üzrə iki risq sığorta obyekti ola bilər:
    1/ üçüncü şəxslərin sağlamlığına vurula bilən risqlər /belə risqlər cərrahların,formateptlərin, nəqliyyat sahiblərinin risqləri aiddir/;
    2/ maddi iqtisadi zərərlə bağlı risqlər aid edilir. /Bunlara arxitekturların, inşaatçı, mühəndislərin fəaliyyəti aid edilə bilər/.
    Peşə fəaliyyətinin sığortası zamanı sığortaçının məsuliyyətinə müəyyən limit həddindən çox olmamaq şərtilə bütün zərərlər üzrə sığorta ailəsinin bütün müddəti ərzində ödəniləcək zərərlərin məcmuyu aid edilir. Bu o deməkdir ki, ödəniləcək hədd müəyyən limit həddindədir ki, ödəniləcək hədd müəyyən limit həddində diferensiallaşdırıla bilər. Sığorta məsuliyyətində bilərəkdən edilən zərərlər, cinayət məsuliyyətinə düşən fəaliyyət kənar edilir.
    Göstərilən sığorta üzrə sığorta tədiyyələrinin hesablanması peşəkarın peşəsindən, iş stacından, yaşından, ixtisasının səviyyəsindən və s. amillərdən birbaşa asılıdır.
    Ümumiyyəltə, sığorta tədiyyələrinin əsasını iki faktor müəyyən edir:
    1/ peşə və kommersiya fəaliyyəti ilə məşğul olan qulluqçuların sayı;
    2/ məsuliyyət limitinin həddi.
    Müəyyən edilmiş əsas stavkaya müəyyən əlavələr də edilə bilər. Əlavə keçmiş illərin fəaliyyəti nəzərə alınmaqla və ya təcrübənin ilkin illərində tətbiq edilə bilər.
    Peşə məsuliyyətinin sığortasının bir çox növləri həm könüllü, həm də icbari qaydada sığortalana bilər.
    Məsuliyyət sığortasının geniş tətbiq olunan növlərindən biri də əsasən icbari qaydada həyata keçirilən müəssisələrin vətəndaşlıq məsuliyyətinin sığortasıdır. Belə müəssisələrə aviya müəssisələr, enerci qurğuları, dərman istehsal edən müəssisələr və s. aiddir. Həqiqətdirki, neftayırma, enerci təchizatı müəssisələrinin ətraf mühitə vura biləcəyi təhlükə univermağın, ətraf mühitə vura biləcəyi təhlükədər çoxdur. Buna görə də sığorta müqavilələri konkret risqin dəqiq öyrənilməsindən sonra bağlanır. Sığorta obyekti üçüncü şəxslərə vura bilinəcək maddi zərərlər hesab olunur.
    Müəssisələrin məsuliyyət sığortası üzrə tariflər sığortaçılar üzrə müstəqil müəyyən edilir. Burada tarif dövrü 6-8 il olur. Hər bir müqavilənin xüsusiyyətinə uyğun olaraq müvafiq güzəştlər edilir.
    Müqavilə başlanarkən əsas tarif stavkası ilə yanaşı maksimal stavka da müəyyən edilir. Minimal stavka risq üçün baza haqqı kimi çıxış edir. Minimal tarif stavkası 4 qrup müəssisələr üzrə müəyyən edilir:
    1/ - pərakəndə ticarət müəssisələri üzrə;
    2/ - sənətkarlıqla məşğul olan müəssisələr üzrə;
    3/ - sənaye müəssisələri üzrə;
    4/ - tikiliş müəssisələri üzrə.
    Məsuliyyət sığortası özünəməxsus yerlərdən birini də kredit risqləri sığortası tutur. Onun mahiyyətini kredit risqlərinin azaldılması və ya tam ləğv edilməsidir. Bu növ sığortanın obyekti kimi alıcıya verilən kommersiya krediti, satıcıya və ya alıcıya verilən bank ssudaları, kredit üzrə müxtəlif öhdəliklər və uzun müddətli investisiyalar çıxış edə bilər. Kredit risqlərinin sığortası bank – kreditorun və satıcının maraqlarını qoruyur. Əgər borclu borcunu vaxtında qaytara bilmirsə, yəni satıcının və bank kreditorun iqtisadi maraqlarını zərbə altına alarsa, onda göstərilən sığorta növü bu cür risqləri aradan qaldırır. Əgər sığorta müqaviləsi satıcının hesabına bağlanırsa, onda verilmiş kreditin qaytarılmaması üzrə məbləği sığorta təşkilatı öz üzərinə götürür. Kreditin qaytarılmaması risqi müxtəlif amillərdən asılıdır. Təcrübədə bunlar iki qrupa bölünür:
    1/ xalis kommersiya və ya iqtisadi risqlərə aid edilir. Bura alıcının müflis olması, borcun müəyyən edilmiş müddətdə ödənilməməsi və s. iqtisadi risqlərə aid edilir;
    2/ siyasi risqlər. Bunlara hərbi fəaliyyət, inqilab, borcların ləğv edilməsi /dövlət səviyyəsində/, ixrac lisenziyalarının ləğvi, embarqo qanun tətbiqi, milliləşdirilmə və s. ola bilər. Kredit sığortasında sığortaçının məsuliyyəti vaxtında qaytarılmayan kredit məbləği və həmin kredit üzrə faizin 50%-dən 90%-dək ola bilər. Sığorta müddəti kredit müddətindən asılı olaraq 1 aydan 1 ilə kimi və daha çox ola bilər. Tarif stavkası sığorta müddətindən asılı olaraq müəyyən edilir. Bütün kredit risqlərinin sığortası üzrə tarif stavkası sığorta məbləğinin 1%-dən – 2%-dək diferensiallaşdırılır. Ayrı-ayrı kreditlərin sığortalanması zamanı bu stavkalar 1,8 – 3,5%-dək dəyişə bilir.
    Beynəlxalq təcrübədə kredit risqlərinin sığortası sığorta münasibətlərinin ayrıca konkret növü kimi ikinci dünya müharibəsindən sonra Avropada təşəkkül tapmışdır. İndi demək olar ki, dünyanın bütün sənaye cəhətdən inkişaf etmiş ölkələrində kredit risqlərinin sığortası sistemi formalaşmışdır. Xarici investisiyaların və ixrac kreditlərinin sığortalanması çoxlu sayda mövcud olan xüsusi sığorta şirkətləri və dövlət sığorta təşkilatları tərəfindən həyata keçirilir.
    Azərbaycan Respublikasında kredit risqlərinin sığortası «Sığorta haqqında» qanuna istinadən 1993-ci ildən etibarən, əvvəlcə, dövlət sığortası, daha sonra isə digər sığorta şirkətləri tərəfindən həyata keçirilmişdir.
    Son dövrlərə kimi, maliyyə risqlərinin sığortalanmasına münasibətdə, iqtisadçılar arasında qeyri kompetentli baxışlar da mövcud olmuşdur. Belə ki, bir çoxları belə təsəvvür edirdilər ki, sığorta vasitəsilə ümumiyyətlə kredit risqlərini tamamilə aradan qaldırmaq mümkündür. Lakin normal kredit risqindən azad olmaq arzusunun özü, mahiyyət etibarilə, sahibkarlıq fəaliyətinin təbiəti ilə ziddiyyət təşkil edir. Çünki sahibkarlıq fəaliyyətindən əldə ediləcək nəticənin qeyri müəyyənliyi mənfəət qazanılmasını şərtləndirir. Maliyyə-kredit əməliyyatlarının həyata keçirilməsi, onların mahiyyətindən doğan çoxlu sayda risklərlə müşayət olunur.
    Nəticə etibarilə, sığorta təşkilatından bank risqlərinin tam sığortasının də tələb olunması qəbul edilməzdir. Çünki kredit verdiyi borclunun tədiyyə qabiliyyətini və etibarlı olmasını bankdan yaxşı bilən ikinci bir təşkilat bəlkə də yoxdur. Təsir edici faktorların qiymətləndirilməsi və öz üzəninə müvafiq risqin götürülməsi məhz elə bankirin vəzifəsidir. Buna görə də o, faiz şəklində mükafatlandırılır. Bu, başqa sözlə demiş olsaq, tipik sahibkarlıq risqi olub, bankirin sahibkar mənfəətinin şərti və mənbəyi hesab edilir.
    Lakin bütün bunlara baxmayaraq sığorta bank əməliyyatları zamanı yarana biləcək risqlərə qarşı ən təminatlı iqtisadi alət hesab edilir.
    Xarici ölkələrdə, məsələn, depozit risqlərinin sığortalanmasının müxtəlif variantları tətbiq edilir. Ən geniş yayılmış depozit sığortası isə əsasən dövlət və sığorta şirkətləri tərəfindən həyata keçirilir.
    İqtisadi böhran dövründə borc verənin tədiyyə qabiliyyəti dəyişməz kateqoriya deyildir: kredit müqaviləsi bağlandığı dövrdə bu göstərici bütün parametrləri üzrə müsbət olduğu halda, kredit bağlanması müddətinin sonunda vəsaitin vaxtında qaytarılmasının təminatı olmaya da bilər.
    Xarici dövlətlərdə bank risqlərindən qorunmağın üsulu kimi çıxış edən sığortalanmanın obyektləri kimi sığorta olunanların əmlakı, çox vaxt isə onların həyatı, əmək qabiliyyəti və müəyyən yaşa çatması çıxış edir. Bəzi hallarda «kredit sığortası» termini altında kredit götürmüş şəxsin ölümü və ya əmək qabiliyyətini itirməsi hadisələrinin sığortalanması başa düşülür. Bu sığorta növü əmlak qoyuluşu zamanı geniş tətbiq edilir: bank və ya ssuda kassası kredit verməklə yanaşı, ssuda götürənin özünü də sığortalayır. Sığorta olunmuşun ölümü nəticəsində qaytarılmayan kredit məbləği və ona hesablanmış faizlər sığorta məbləği hesabına ödənilir. Sığorta müqavilələri elə şərtlə bağlanır ki. Kredit məbləğinin azalmasına müvafiq olaraq sığorta məbləği də azalmış olur. Bu cür vəziyyət nisbətən böyük olmayan sığorta tariflərini tətbiq etməyə, çox vaxt isə sığorta məbləğinin azalmasına uyğun olaraq tariflərin də azalmasına imkan vermiş olur.
    Bir çox ölkələrdə fiziki şəxslərə və şəxsi firmalara kredit verildikdə onların əmlakının və həyatının sığortalanması, həmin kredit müqaviləsi şərtlərinin məcburi elementi kimi çıxış edir. Sığortalanma sığorta olunanın hesabına, onun bankda olan hesabındakı vəsaitdən sığorta tədiyyələrinin çıxılması yolu ilə təmin edilir. Bu zaman kommersiya bankları belə sığortalanmanın həyata keçirilməsindən komissiya formasında əlavə mənfəət də qazanmış olur.
    Azərbaycanda mövcud bank və sığorta sisteminin təşəkkül tapdığı indiki mərhələdə bank kreditinin və əmanətlərin sığortalanmasının ümumiqtisadi vəziyyətə müsbət təsir göstərməsi imkanlarını qiymətləndirməmək mümkün deyildir. Daimi olaraq dövriyyə vəsaitinə və investisiya ehtiyatlarına olan tələbat qısa və orta müddətli kreditləşməni zəruri edir. Təbii ki, bu zaman Milli Bankın refinanslaşdırma dərəcələrinin yüksək olması kommersiya banklarının da uçot dərəcələrinin qaldırılmasına səbəb olur. Nəticədə verilən kreditlərə təminat məsələsi ortaya çıxır, böyük məbləğli girovlara ehtiyac yaranır. Lakin əksər müəssisələr kreditlərə böyük ehtiyac duysalar da, böyük məbləğli girovlar bu cür tələbatın ödənməsi yolunda maneəyə çevrilirlər. Müvafiq vəziyyətin yaranması ilə kredit sığortasını tamamilə zəruri və mümkün edir.
    
    
    a/ Kreditlərin qaytarılmaması risqinin sığortalanması
    
    Kreditlərin qaytarılmaması risqinin sığortalanması üzrə müqavilələr sığorta şirkətləri ilə /sığortaçılarla/ banklar və digər kredit təşkilatları /sığorta etdirənlər/ arasında bağlanılır. Qeyri stabil iqtisadi mühit şəraitində sığorta olunan verdiyi kreditin və həmin kreditlər üçün faiz məbləğinin sığorta etdirilməsi zərurəti qarşısında qalır. Sığorta müqavilələrini bütün kredit müqavilələri üzrə eyni vaxtda və ya ayrı-ayrılıqda bağlamaq olar. Fərdi qaydada bağlanılan sığorta müqavilələrində daha risqli kredit müqavilələri önə çəkilir və birinci növbədə sığortalanır. Sığorta şərtlərinə əsasən, sığortaçı sığorta etdirənə borclu tərəfindən qaytarılmayan kredit məbləğinin 50-90% həcmində sığorta ödənişi verir. Bu məbləğə, habelə, sığorta müqaviləsinin şərtlərinə müvafiq olaraq, faiz məbləğləri də əlavə edilə bilər.
    Sığortaçının məsuliyyəti, o zaman reallaşır ki, sığorta olunan kredit müqaviləsində nəzərdə tutulduğu üzrə ödəniş vaxtının bitdiyi müddət ərzində lazımi məbləği ala bilməsin və yaxud da borclunun bank qarşısında kredit müqaviləsinin şərtlərini yerinə yetirməsin. Sığortaçının məsuliyyətinin konkret həddi və bu məsuliyyətin reallaşdığı müddət sığorta müqaviləsi ilə müəyyən edilir. Sığorta məbləği kredit müqaviləsinin şərtləri üzrə geri qaytarılmalı olan bütün borc məbləğindən çıxış edərək, sığorta müqaviləsi ilə müəyyən olunmuş sığortaçının məsuliyyət faizinə proporsional olaraq hesablanır. Faizsiz verilən kreditlərin sığortalanması zamanı sığorta məbləği faiz nəzərə alınmadan əsas borc məbləğinə görə müəyyən edilir. Bütün borc alanlar üzrə qaytarılmayan kreditlər risqinin sığortalanması zamanı sığorta məbləği sığorta müqaviləsi bağlandıqdan sonra verilən kreditlərin məbləğinə görə artırılır. Belə halda sığora məbləği müəyyən tarixə olan borcların məbləğinə görə müəyyən edilir. Gecikdirilmiş kreditlər isə nəzərə alınmır.
    Qaytarılmayan ayrı-ayrı kreditlər üzrə risqin sığortalanması müddəti həmin kreditlərin qaytarılması müddəti ilə müəyyən edilir. Bütün verilmiş kredit risqlərinin sığortalanması zamanı sığorta müqaviləsi bir il müddətinə bağlanır.
    Tarif stavkası aşağıdakı faktorlardan asılı olur:
    - kreditlərin istifadə müddəti;
    - kreditin məbləği və faiz stavkasının səviyyəsi;
    - risqin səviyyəsi;
    - təminatın növü.
    Bütün yuxarıdakı amillər sığorta təşkilatı tərəfindən hər bir konkret hal üçün müəyyən edilir. Ekspertlər tərəfindən sığorta risqinin səviyyəsi müəyyən edilərkən tarif stavkasının təyin edilməsi üçün artırıcı və ya azaldıcı əmsallardan istifadə edilir. Hələ indiyə qədər Dövlət Sığorta nəzarəti orqanı tərəfindən kreditlərin sığortalanması üzrə unifikasiya edilmiş qaydalar müəyyən edilməmişdir vətarif stavkalarının minimum və maksimum səviyyəsi, tətbiq edilən bütün əmsallar sığorta təşkilatları tərəfindən müstəqil olaraq hazırlanır. Tarif stavkaları təcrübədə 35%-ə qədər arta və azala bilər. Prinsip etibarilə dürüstləşdirici əmsalların istifadəsi zamanı tarif stavkası baza stavkasının əmsala vurulması əsasında hesablanır.
    Məsələn, üç aylıq verilən qaytarılmayan kreditlərin risqinin sığortası üzrə müqavilə bağlanarkən, əgər girovun olmaması və borclunun iflas olması üçün mümkün hal göstərilməsi nəzərə alınırsa, bu zaman ən maksimal əmsaldan istifadə edilərək tarif stavkası hesablanır. Əgər tarif /baza/ stavkası 1,2, əmsal 5-dirsə müqavilə üzrə tarif stavkası 6% /5x1,2/ müəyyən ediləcəkdir.
    Sığorta müqaviləsi sığorta olunanın yazılı müraciəti və 2 nüsxədə tərtib edilmiş arayış-hesablaşma əsasında bağlanır. Sığorta olunan bunlarla bərabər aşağıdakıları da təqdim etməlidir:
    a/ Kredit müqaviləsinin nüsxəsi, ona aid bütün sənədlərlə birlikdə.
    b/ Kreditləşmənin mümkünlüyünü təsdiq edən sənəd, daha doğrusu kreditin təminatlığı.
    v/ İstehsalın, yaxud kommersiya əməliyyatının həyata keçirilməsi üzrə texniki iqtisadi əsaslandırma haqqında rəyin nüsxəsi və risqin səviyyəsinə təsir edə biləcək halları müzakirə etməyə imkan verən digər sənədlər.
    Təbii ki, bunlarla yanaşı təsis sənədləri, qeydiyyat şəhadətnaməsi, borclunun maliyyə hesabatı da təqdim edilə bilər. Bundan başqa mülkü hüquqi müqavilələr: alqı-satqı, icarə, podrat və s. təqdim edilir.
    Sığorta olunanın müraciət məktubu, müəyyən formada tərtib edilir və 2 hissədən ibarət olur:sığorta olunanın birbaşa müraciəti və sığortaçının qeydləri.
    Birinci hissə kredit təşkilatı tərəfindən doldurulur və qaytarılmayan kredit risqinin sığortalanması üzrə əsas məsələləri əks etdirilir: bankın adi və hüquqi ünvanı /həmçinin borclunun/, kredit və borclu haqqında əsas verilənlər, qaytarılmayan kredit məbləğinin ödənilməsində bankın güman edilən iştirak payı, kredit üzrə faiz, sığorta məbləği, kredit müqaviləsinin əsas şərtləri.
    Bu müraciət bankın rəhbərliyi və baş mühasibi tərəfindən imzalanır. 
    İkinci hissə sığortaçının qeydlərini özündə əks etdirir. Buraya ödəniş zamanı sığorta tədiyyələrinin məbləği, sığorta təşkilatlarının tədiyyə rekvizitləri aiddir. Bu hissə sığorta təşkilatının rəhbəri və baş mühasibi tərəfindən imzalanır.
    Sığorta kompaniyası sığorta müqaviləsini imzalamazdan öncə təqdim edilmiş sənədləri borclu tərəfindən vəsaitin qaytarılması təminatının mövcudluğunu və sığorta əməliyyatının maliyyə davamlığının təmin olunmasını aydınlaşdırmaş məqsədilə araşdırır. Əgər müəyyən olunsa ki, təqdim edilən kredit kifayət qədər olmayan təminatla həyata keçirilib onda sığortaçı daha yüksək tarif stavkası təyin edə və hətta sığorta müqaviləsi imzalanmaqdan boyun qaçıra bilər.
    Əgər sığorta olunan qaytarılmayan kreditlər risqinin sığortasını bütün borclular üzrə bağlayırsa, onda müqavilə bağlandıqdan sonra verilən kreditlər də sığortalanmış hesab olunur. Bu zaman sığorta olunan əlavə müraciət edərək müvafiq sığorta tədiyyəsini ödəyir.
    Sığortada ən mühüm hal sığortaçının üzərinə götürdüyü məsuliyyət və zərərlərin ödənilməsi qaydalarıdır.
    Müasir dövrümüzün təcrübəsində sığortaçıların məsuliyyətinin daimi şkalası yoxdur – o daima dəyişkəndir. Lakin məsuliyyət həddinin /ölçüsünün/ müəyyən edilməsində xeyli standart variantlar mövcuddur. Sığortaya tədiyyəni nəzərə almadan kredit məbləğinin 100%-nin qəbulu variantına da rast gəlmək mümkündür. Daha çox hallarda sığortaçılar başqa cür hərəkət edərək sığorta olunana borc məbləğinin faizi ilə birlikdə 50-90%-nə qədərini ödəyirlər.
    Sığorta hadisəsi baş verdikdə, sığora olunan 3 gün ərzində sığortaçıya kredit müqaviləsi ilə birlikdə yazılı məktub vasitəsilə məlumat çatdırılmalıdır.
    Sığorta təşkilatı məktubu aldıqdan sonra onu xüsusi reyestrdə qeydiyyata götürür və kreditin ödənilməməsi haqqında akt tərtib edir. Akt bankın kredit şöbəsinin əməkdaşı, bank rəhbərinin, borclu təşkilatın səlahiyyətli nümayəndəsinin, dəvət edilmiş ekspertlərin iştirakı ilə tərtib edilir. Sığorta ödənişinin məbləği qaytarılmayan məbləğdən və sığortaçının məsuliyyət həcmindən asılı olaraq müəyyən olunur.
    Sığortaçı hesablanmış sığorta ödənişini lazımi vaxtda sığorta olunana ödəməlidir. Bank sığorta ödənişini aldıqdan sonra borclu tərəf qarşısında ona dəymiş zərərə görə olan bütün tərəfləri sığortaçıya güzəştə gedir. Sığortaçının ona keçmiş tələb hüquqi banka ödədiyi sığorta ödənişi həcmindədir. Sığortaçıya bütün tələbləri ötürmüş bank, həmin tələb hüququnu reallaşdırmağa imkan verən bütün sənədləri ona çatdırmalıdır. Əgər sığorta olunanın günahından həmin hüquqları həyata keçirmək mümkün olmazsa, sığortaçı ödənişini ödəmək vəzifəsindən azad olur. Əgər sığorta ödənişi ödənilmişsə sığorta olunan həmin vəsaiti geri ödəməyə məsuldur. Sığorta müqaviləsi üzrə bütün mübahisəli məsələlərə arbitrac məhkəməsində baxılır.
    Borcluya qarşı reqress iddialar irəli sürmək üçün iddia ərizəsi tərtib edilir. Ərizədə aşağıdakılar göstərilir:
    - İddia ərizəsi göndərilən məhkəmə orqanının adı;
    - Ərizənin verildiyi tarix və nömrə;
    - Sığorta təşkilatının adı, hüquqi ünvanı, ödəmə rekvizitləri;
    - cavabdeh təşkilatın adı, hüquqi ünvanı, ödəmə rekvizitləri;
    - İddia məbləği;
    - İddiaçının tələbləri;
    - İddianı əsaslandıran şərtlər və onu təsdiq edən sübutlar;
    - Qanunvericiliyin uyğun normalarına istinadlar;
    - Ərizəyə əlavə edilən sənədlərin siyahısı;
    - cavabdehin iddiaçının pretenziyasına münasibəti haqqında sənəd.
    Təcrübədə sığortaçının sığorta olunanın aşağıdakı tələblərə riayət etmədikdə sığorta ödənişi verməkdən imtina etmək hüququ da vardır:
    1. Əgər sığorta olunan sığorta risqi haqqında əsaslı əhəmiyyətli məlumatları verməzsə;
    2. Sığorta şərtləri ilə sığorta olunanın üzərinə qoyulmuş vəzifələri yerinə yetirməzsə və s.
    2.5.Azərbaycanda sığorta bazarının restrukturizasiyası
    
    Azərbaycanda təşəkkül tapmaqda olan sığorta bazarı müxtəlif mülkiyyət bazarında formalaşan sığorta qətiyyətləri ilə zənginləşməkdədir. Sığorta işində inhisarsızlaşdırmadan sonra dövlət sığortasının fəaliyyət dairəsi xeyli daralmışdır. Lakin bu heç də hələ uzun müddət dövlət sığortasının gələcək inkişaf perspektivlərini kölgədə qoymamalıdır. Çünki, sığorta işinə dövlət sektoru özünün kifayət qədər geniş ərazi strukturlarına, böyük həcmli ehtiyat fondlarına və hər şeydən əvvəl isə səmərəli praktiki təcrübəyə malikdir. Hal-hazırda Azərsığorta respublika sığorta bazarında toplanan sığorta tədiyyələrinin 22%-ni öz əlində cəmləşdirir. Bu məbləğ etibarilə 11,6 mlrd. manatdan çox vəsait deməkdir.
    Respublikamızın sığorta bazarının kommersiya sektorunda isə 50-dək çox səhmdar sığorta kompaniyası fəaliyyət göstərməklə, müxtəlif növ sığorta xidmətləri həyata keçirmişlər. Onların 2000-ci ildə əldə etdikləri sığorta tədiyyəsinin ümumi məbləği 77,6 mlrd. manatdan çox olmuşdur.
    Sığorta bazarında fəaliyyət göstərən sığorta təşkilatları, hüquqi şəxs olub, sığorta fəaliyyətinə icazə verən lisenziyaya malik olmalıdırlar. Lisenziya verilməsi, onun ləğvi, sığorta təşkilatlarınınfəaliyyəti üzərində konkret nəzarət Azərbaycan Sığorta Nəzarəti orqanı tərəfindən həyata keçirilir. Bu orqan tarif siyasətinə, lazımi ehtiyatların yaradılmasına, sığorta məsuliyyətinin səviyyəsinə, maliyyə vəziyyətinin qiymətləndirilməsinə və s. məsələlərə nəzarət edir və onları nizamlaşdırır.
    Ümumiyyətlə respublikamızın sığorta bazarındakı vəziyyət sığorta tədiyyələri və sığorta ödənişlərinin quruluşunda özünü daha qabarıq ifadə edir.
    Bunun əyani ifadəsi aşağıdakı cədvəldən aydın şəkildə görünür.
    
    
    
    cədvəl 2
    Sığorta növləri
    Xüsusi çəkisi
    
    1998
    2000
    2001
    2005
    1. Könüllü sığorta
    - Şəxsi 
    - Əmlak
    - Mülkiyyət məsuliyyəti 
    
    11,3
    
    29,5
    
    -
    
    13,4
    
    63,6
    
    4,6
    
    19,9
    
    38,0
    
    5,7
    
    
    
    9,2
    
    69,8
    
    11,2
    II. İcbari Sığorta növləri
    59,2
    18,4
    42,0
    8,3
    
    Bazar iqtisadiyyatına keçid dövründə sığorta işinin təşkilinin əsas prinsipləri kimi onun inhisarsızlaşdırılması və sığorta münasibətləri sferasında tənzimlənən strukturun mövcudluğudur. Azərbaycanda formalaşmaqda olan sığorta bazarı müxtəlif mülkiyyət formalarında və təşkilati-hüquqi statuslu sığortaçılarla zənginləşməkdədir.
    1993-cü ildən başlayaraq, dövlət sığortası sferası əhəmiyyətli dərəcədə daralmışdır. Lakin o da həqiqətdir ki, dövlət sığortasının fəaliyyəti və gələcək inkişafı bir zərurət olaraq hələ də qalacaqdır.
    Sığortanın dövlət və kommersiya sektorları üzrə inkişafının tənzimlənməsinin üzərində nəzarət işi Sığorta nəzarəti tərəfindən həyata keçirilir. Sığorta fəaliyyəti üzərində nəzarət sığorta qanunvericiliyinə əməl olunması sığorta xidmətləri bazarının səmərəli inkişafının təmin olunması məqsədilə aparılır.
    
    
    
    
    
    
    
    
    NƏTİcƏ VƏ TƏKLİFLƏR
    
    Sığortanın spesifik xüsusiyyətləri və daha inkişafı problemlərinin tədqiqatı əsasında aşağıdakı konkret nəticələrə gəlmək mümkündür.
    Birinci, sığorta münasibətləri maliyyə-kredit mexanizminin ən zəruri həlqələrindən biri olmaqla, özünəməxsus maliyyət xüsusiyyətlərinə malikdir. O dəyər xarakterli, qapalı bölgü münasibətləri olub, sığorta risqi, vəsaitin ərazi və sahələr üzrə bölgünü keyfiyyətlərini özündə əks etdirir.
    İkinciçi, sığorta fondları birbaşa, sığortalama və özünüsığortalama metodları ilə, mərkəzləşmiş, qeyri-mərkəzləşmiş formalarda yaradılır. Dövlət sığorta fondu aparıcı həlqələrdən biri kimi çıxış edir.
    Üçüncüsü, Azərbaycan Respublikasında qəbul edilmiş «Sığorta haqqında» qanun yeni sığorta sistemi formalaşdırmaqdadır. İndi dövlət sığortası ilə yanaşı, alternativ sığorta təşkilatları da fəaliyyət göstərir.
    Dördüncü, sığorta bazarının inkişafı həm eninə, həm də dərininə təkmilləşdirilməkdir, çünki sığorta bazarı ümumi maliyyə bazarının bir ünsürüdür.
    Beşinci, müasir aqrar islahatları dövründə xüsusən indiki böhran şəraitində, kənd təsərrüfatı istehsalının ildən-ilə aşağı düşdüyü bir şəraitdə dövlət sığortasının əhəmiyyəti özünü bütün çılpaqlığı ilə büruzə verir.
    Perspektivdə kənd təsərrüfatı sığortası icbari qaydada aparılmalı, sığorta məsuliyyəti xeyli genişləndirilməlidir.
    Bitkiçilikdə sığorta işinin ayrı-ayrı bitki qrupları üzrə deyil, bütünlüklə sahə üzrə aparılması bizcə perspektivli hesab edilməlidir.
    Heyvandarlıqda heyvandarlıqdan alınan məhsul çıxımının da sığorta obyektinə aid edilməsi təmin edilməlidir.
    Binalar, qruplar və s. fondların sığortası ilə gələcəkdə bərpa dəyəri üzrə aparılmalıdır. Belə qayda sığorta ödənişinin dəymiş zərəri daha dolğun əhatə etməyə imkan vermiş olardı.
    Altıncı, məsuliyyət sığortasının beynəlxalq təcrübədə sınaqdan çıxmış bir çox növlərini tətbiq etmək olduqca vacibdir. Bura ətraf mühitin çirklənməsinə qarşı sığorta, peşə məsuliyyəti sığortası, maliyyə risqləri sığortası və s. aid edilə bilər. 

    Əlavə 1.
    
    Respublika üzrə sığorta tədiyyələrinin strukturu
    
    1999 il 2000 il
    
    
    
    
    
    
    
    
    
    
    İjbari sığorta
    Könüllü sığorta
    
    
    Respublika üzrə sığorta ödənişlərinin dəyişməsi.

